
2020 йил 25 январдан чиқа бошлаган       

Давоми 5-бетда

ªЗБЕКИСТОН ХАЛ¯ИГА 
ЯНГИ ЙИЛ ТАБРИГИ

Азиз ва муҳтарам ватандошлар!
Сиз, азизларни, кўп миллатли бутун халқимиз-

ни, Янги — 2022 йил билан самимий муборакбод 
этаман. Шу қувончли дамларда барчангизга тинч-
лик-осойишталик, сиҳат-саломатлик, бахту саодат 
тилайман!

Бугун, Янги йил остонасида туриб, ўтаётган йил-
дан рози бўлсак, Яратганга ҳар қанча шукроналар 
айтсак, арзийди.

Ёшларни қўллаб-қувватлаш ва аҳоли саломатли-
гини мустаҳкамлаш йили ҳаётимизда ёрқин из қол-
дирмоқда. Йил давомида сизлар билан бирга улкан 
ишларни амалга оширдик.

Пандемия ва глобал инқирозга қарамасдан, 
 юртимизда юқори иқтисодий ўсиш таъминланди. 
Кўплаб корхоналар, кластер ва технопарклар, за-
монавий инфратузилма тармоқлари барпо этилди.

Янги-янги уй-жойлар, боғча ва мактаблар, олий-
гоҳ ва шифохоналар, маданият ва спорт масканла-
ри фойдаланишга топширилмоқда.

Тадбиркорлик ҳаракати, жумладан, хотин-қизлар 
ва ёшлар тадбиркорлиги жадал ривожланмоқда.

Деҳқон ва фермерларимиз фидокорона меҳнат 
қилиб, бу йил ҳам мўл ҳосил етиштирдилар.

Шаҳар ва қишлоқларимиз обод бўлиб, Янги 
 Ўзбекистоннинг бетакрор қиёфаси шаклланмоқда.

Билимдон ва ғайратли ёшларимиз катта-катта 
ютуқлари билан халқимизни янада қувонтирмоқда. 
Мамлакатимизнинг халқаро нуфузи тобора юксал-
моқда. Фурсатдан фойдаланиб, хорижий ҳамкорла-

римиз, чет давлатлар халқларини Янги йил билан 
табриклаб, уларнинг барчасига тинчлик ва равнақ 
тилаймиз.

Азиз дўстлар!
Юртимизда кенг кўламли ислоҳотларимиз барқа-

рор тус олди.
Уларни янада ривожлантириш мақсадида биз 

Янги Ўзбекистон Тараққиёт стратегиясини ишлаб 
чиқдик.

Унинг асосида “Инсон қадри учун”, деган 
улуғвор ғояни амалга оширамиз.

Биз янги йилга ном беришда, кенг жамоатчилик-
нинг фикрларини ўргандик. Ана шу таклифлардан 
келиб чиқиб, мен Янги — 2022 йилни мамлакати-
мизда “Инсон қадрини улуғлаш ва фаол маҳалла 
йили” деб эълон қилишни таклиф этаман.

Инсон қадрини улуғлаш — юртимизда яшаётган 
ҳар бир одамнинг ҳуқуқ ва эркинликлари, қонуний 
манфаатларини таъминлаш демакдир.

Бу борада жамиятимиз асоси бўлган маҳалла 
ҳал қилувчи ўрин тутади.

Маҳалла тинч бўлса, юрт тинч бўлади.
Маҳалла обод бўлса, мамлакат обод бўлади.
Шу боис, бундан буён ҳар бир маҳаллада сама-

рали иш олиб бориш фаолиятимизнинг бош мезо-
нига айланади.

Бебаҳо бойлигимиз бўлган тинчлик ва барқарор-
ликни таъминлашга устувор аҳамият қаратамиз.

2022 йилда иқтисодиётимиз тармоқлари ва тад-
биркорликни ривожлантириш, янги иш ўринлари 

яратиш эътиборимиз марказида бўлади.
Аҳоли даромадларини кўпайтириш, иш ҳақи, пен-

сия, стипендия ва нафақалар миқдорини оширишга 
қаратилган муҳим ишларни давом эттирамиз.

Ижтимоий соҳалар, айниқса, соғлиқни сақлаш, 
таълим-тарбия ва илм-фанни ривожлантиришга 
барча ресурслар жалб этилади.

Муҳтарам уруш ва меҳнат фахрийларини, азиз 
аёлларимиз ҳамда ёшларимизни қўллаб-қувватлаш, 
кўмакка муҳтож инсонларга ғамхўрлик кўрсатишга 
алоҳида эътибор берамиз.

Юртимизни янада обод қилиш, замонавий 
уй-жойлар, жумладан, барча ҳудудларимизда 
“Янги Ўзбекистон массивлари”ни қуриш асосий 
вазифаларимиздан бири бўлади.

Ишонтириб айтаманки, халқимизнинг ҳаёти яна-
да фаровон ва мазмунли бўлиши учун бор куч ва 
имкониятларимизни сафарбар этамиз.

Азиз ва қадрли ватандошларим!
Барчангизни Янги — 2022 йил билан яна бир бор 

чин қалбимдан табриклайман!
Янги йилимиз қутлуғ ва баракали келсин!
Кексаларимизнинг умрини, ёшларимизнинг 

 камолини берсин!
Дилбар аёлларимизга доимо бахту иқбол ёр бўлсин!
Юртимиз тинч, халқимиз омон бўлсин!
Янги йил барчамизга муборак бўлсин!

Шавкат МИРЗИЁЕВ,
Ўзбекистон Республикаси Президенти

ªЗБЕКИСТОН ХАЛ¯И вА 
ПРЕЗИдЕНТИГА ¯уТЛОвЛАР

Давоми 2-бетда

Ўзбекистон Республикаси Президентининг 
ф а Р м о н и

Сўнгги йилларда аҳоли пунктларини 
кўкаламзорлаштириш, дарахт ва бута-
ларни муҳофаза қилиш ҳамда яшил 
майдонларни кенгайтириш борасида 
тизимли чоралар кўрилмоқда. Қиммат-
баҳо навли дарахт ва буталар кесили-
шига мораторий жорий қилиниши, да-
рахт кесганлик ҳолатлари учун жарима 
ва компенсациялар миқдорининг оши-
рилиши шулар жумласидандир.

Бироқ масъул ташкилотларнинг 
амалга оширилаётган ишларга суст-
кашлик билан ёндашиши ҳамда айрим 
шахсларнинг ўсимлик дунёси объект-
ларига бўлган тажовузкор ҳаракатла-
ри, шу жумладан, дарахтларни ноқо-
нуний кесиш билан боғлиқ ҳолатлар 
умумэкологик вазиятнинг ёмонлаши-
шига сабаб бўлмоқда.

Бундан ташқари, инвестицион 
фаол лик суръатларининг, жумладан, 
саноат ишлаб чиқариш, қурилиш, ур-
банизация ва бунёдкорлик кўламининг 
кескин кенгайиши аҳоли пунктлари-
га тушаётган экологик юкламани ка-

РЕСПУБЛИКАДА КªКАЛАМЗОРЛАШТИРИШ ИШЛАРИНИ 
ЖАДАЛЛАШТИРИШ, ДАРАХТЛАР МУ²ОФАЗАСИНИ ЯНАДА 
САМАРАЛИ ТАШКИЛ ЭТИШ ЧОРА-ТАДБИРЛАРИ Тª¡РИСИДА

майтириш механизмларини такомил-
лаштиришни тақозо этмоқда.

Дарахт, буталар ва яшил ҳудуд-
ларни муҳофаза қилиш ҳамда улар-
нинг майдонларини кенгайтириш, 
ушбу соҳада масъул ташкилотлар 
фаолиятини янада самарали ташкил 
этиш, шунингдек, Ўзбекистон Респуб-
ликаси Президентининг 2019 йил  
30 октябрдаги “2030 йилгача бўлган 
даврда Ўзбекис тон Рес публикасининг 
Атроф-муҳитни муҳофаза қилиш кон-
цепциясини тасдиқлаш тўғрисида”ги 
ПФ-5863-сон фармонида белгиланган 
вазифаларни бажариш мақсадида:

1. Бутун мамлакат миқёсида да-
рахтзорларни кўпайтиришга қаратил-
ган қуйидагиларни назарда тутувчи 
“Яшил макон” умуммиллий лойиҳа-
си татбиқ этилсин:

дарахтларни экиш ва парвариш қи-
лиш соҳасидаги бошқарув тизимини та-
комиллаштириш;

Давоми 3-бетда

Ўзбекистон Республикаси Президентининг 
қ а Р о Р и

АТРОФ-МУ²ИТНИ МУ²ОФАЗА ¯ИЛИШ ²АМДА ЭКОЛОГИК 
НАЗОРАТ СО²АСИДАГИ ДАВЛАТ ОРГАНЛАРИ ФАОЛИЯТИНИ 

ТАШКИЛ ЭТИШ ЧОРА-ТАДБИРЛАРИ Тª¡РИСИДА
Мамлакатда экологик хавфсиз-

ликни таъминлаш, экологик вазият-
ни яхшилаш, қулай экологик ҳолат-
ни барқарор сақлаш, экология ва 
атроф-муҳитни муҳофаза қилиш 
соҳасида давлат бошқаруви самара-
дорлигини таъминлаш ҳамда соҳада 
содир этилаётган ҳуқуқбузарликлар-
нинг олдини олиш бўйича амалга 
оширилаётган чора-тадбирларни 
янада жадаллаштириш мақсадида:

1. Қуйидагилар Экология ва 
атроф-муҳитни муҳофаза қилиш дав-
лат қўмитасининг (кейинги ўринлар-
да — Давлат экология қўмитаси) ян-
гиланган асосий вазифалари этиб 
белгилансин:

экология, атроф-муҳитни муҳофаза 
қилиш, табиий ресурслардан оқилона 
фойдаланиш, уларни қайта тиклаш ва 
инсон фаолиятининг табиатга салбий 
таъсирини олдини олиш соҳасида яго-
на давлат сиёсатини амалга ошириш;

атроф-муҳитни муҳофаза қилиш 
борасида жамоатчилик, фуқаролик 
жамияти институтлари билан ҳамкор-

ликни таъминлаш, жамоатчилик на-
зоратига услубий ёрдам кўрсатиш ва 
кўмаклашиш, фуқароларнинг қулай 
атроф-муҳитга бўлган ҳуқуқлари-
ни таъминлаш;

атроф-муҳитнинг қулай эколо-
гик ҳолатини, экологик тизимлар, та-
биий комплекслар ва объектларнинг 
муҳофаза қилинишини таъминлаш;

ўсимлик ва ҳайвонот дунёсини 
асраш, улар турларининг хилма-хилли-
гини, табиий туркумлари яхлитлигини 
ва уларнинг яшаш муҳитини сақлаш, 
қайта тикланиши ва ривожланиши учун 
зарур шарт-шароитлар яратиш;

чиқиндилар билан боғлиқ ишлар-
ни амалга оширишда қонунчилик-
ка риоя этилиши юзасидан давлат 
назоратини олиб бориш, маиший 
чиқиндиларни йиғиш, ташиш, утили-
зация қилиш, қайта ишлаш ва кўмиш 
борасида давлат ва хусусий шерик-
чиликни фаол жалб қилган ҳолда ти-
зимни ташкил этиш;

Жумладан, қуйидагилар ўз табрикларини йўллаган:

Россия Федерацияси Президенти Владимир Путин;
Хитой Халқ Республикаси Раиси Си Цзиньпин;  
Қозоғистон Республикасининг Биринчи Президенти — 
Элбоши Нурсултон Назарбоев;
Қозоғистон Республикаси Президенти Қасим-Жомарт Тоқаев;
Туркманистон Президенти Гурбангули Бердимуҳамедов;
Тожикистон Республикаси Президенти Имомали Раҳмон;
Қирғиз Республикаси Президенти Садир Жапаров;
Озарбайжон Республикаси Президенти Илҳом Алиев;
Беларусь Республикаси Президенти Александр Лукашенко;
Корея Республикаси Президенти Мун Чжэ Ин;
Япония Бош вазири Фумио Кисида;
Германия Федерал Республикаси Президенти Франк-Вальтер Штайнмайер;
Буюк Британия Бош вазири Борис Жонсон;
Польша Республикаси Президенти Анджей Дуда;
Италия Республикаси Президенти Серджо Маттарелла;
Словения Республикаси Президенти Борут Пахор;
Грузия Президенти Саломе Зурабишвили;
Украина Президенти Владимир Зеленский;
Дания Қироличаси Маргрете II;
Норвегия Қироли Харальд V;
Миср Араб Республикаси Президенти Абдулфаттоҳ ас-Сиси;
Бирлашган Араб Амирликлари Президенти Халифа бин Зоид Ол Наҳаён;
Бирлашган Араб Амирликлари Вице-президенти, Бош вазири, Дубай Амирлиги 
ҳокими Муҳаммад бин Рошид Ол Мактум;
Бирлашган Араб Амирликлари Қуролли кучлари Олий бош қўмондони 
ўринбосари, Абу Даби валиаҳди Муҳаммад бин Зоид Ол Наҳаён;
Бирлашган Араб Амирликлари Бош вазири ўринбосари, ички ишлар вазири 
Сайф бин Зоид Ол Наҳаён;
Иордания Подшоҳи Абдулла II;
Сингапур Президенти Ҳалима Ёқуб;
Корея Республикаси Миллий Ассамблеяси Спикери Пак Бён Сок;
Канада генерал-губернатори Мэри Саймон;
Россия Федерацияси Хавфсизлик кенгаши Раисининг ўринбосари Дмитрий 
Медведев;
Россия Федерацияси Бош вазири Михаил Мишустин;
Хитой Халқ Республикаси Раисининг ўринбосари Ван Цишань;
Хитой Халқ Республикаси Давлат кенгаши Бош вазири Ли Кэцян;
Сингапур Бош вазири Ли Сянь Лун;
Мустақил Давлатлар Ҳамдўстлиги Ижроия қўмитаси раиси — Ижрочи котиби 
Сергей Лебедев;
Евроосиё иқтисодий комиссияси ҳайъати раиси  Михаил Мясникович;
Туркий давлатлар ташкилоти бош котиби Бағдод Амреев;
Халқаро қишлоқ хўжалиги ривожлантириш фонди президенти
Жильбер Фоссун Унгбо.      

 Қутловлар келиши давом этмоқда.

Янги — 2022 йил кириб келиши муносабати билан Ўзбекистон 
Республикаси Президенти Шавкат Мирзиёев номига хорижий 
давлатлар, ҳукуматлар ва парламентлар, нуфузли халқаро 
ва минтақавий ташкилотлар раҳбарлари, таниқли давлат ва 
жамоат арбобларидан самимий қутловлар келмоқда.
Табрикномаларда давлатимиз раҳбарига бахт-саодат ва 
янги муваффақиятлар, кўп миллатли Ўзбекистон халқига эса 
тинчлик-осойишталик ва равнақ тилаклари изҳор этилган.

ДИл ИЗҳоРлаРИ

1 январь — Янги йил, 2022 йилнинг илк куни. Бошланган 
ушбу йил ҳам янгиланаётган Ўзбекистон тараққиётининг 
иккинчи беш йиллиги дебочаси, “Инсон қадри учун” деган 
улуғвор тамойил асосида аҳолининг турмуш фаровонлигини 
юксалтириш, бугунги яшаётган кунидан рози қилиш 
борасида улкан бунёдкорликлар, йирик ижтимоий-иқтисодий 
лойиҳалар амалга ошириладиган залварли давр сифатида 
тарих зарварақларидан ўрин олиши шубҳасиз.

Шу ўринда ортда қолган 2021 йилга 
назар ташлар эканмиз, якунланган йил-
да қандай ишлаганимиз ва нималарга 
эришганимиз сарҳисоби — шахсий ҳаёти-
миздаги ўзгаришлар билан бир қаторда, 
давлат ва жамият ҳаётидаги эврилишлар, 
Президентимиз ташаббуси билан “Халқ 
давлат идораларига эмас, давлат идо-
ралари халқимизга хизмат қилиши 
керак”, деган эзгу ғоя асосида юритила-
ётган кучли ижтимоий сиёсат, унинг сизу 
биз, юртдошларимизга бераётган қулай-
ликлари, шунингдек, улкан бунёдкорлик 
ишлари, мегалойиҳалар, минг-минглаб 
ҳамюртларимизнинг Ватан ичра “кичик 
ватан”ли бўлгани, замонавий, юқори да-
ромадли иш ўринларига эга бўлаётгани, 

барча соҳаларда эришилаётган юксак на-
тижалар кўз ўнгимиздан кино тасмасидек 
бир-бир ўта бошлайди. Буларнинг барчаси 
ҳар биримизнинг қалбимизга чексиз фахр 
бағишлайди, ҳаётимиздан қониқиш пайдо 
қилади, давлатимиз раҳбари бошчили-
гида юритилаётган инсонпарвар сиёсат, 
эртанги кунга бўлган ишончимизни янада 
мустаҳкамлайди. Шундай эмасми, замон-
дош?!

Хўш, 2021 йил ҳаётингиздаги қандай 
янгиликлар, муҳим ўзгаришлар билан 
ёдингизда қолди? Бир гуруҳ юртдошла-
римизнинг айни шу борадаги фикрлари-
ни эътиборингизга ҳавола этамиз.

илмий ёндашувлар асосида ҳудудлар-
нинг тупроқ-иқлим ва бошқа хусусиятларини 
аниқлашга қаратилган тадқиқот ва таҳлиллар-
ни амалга ошириш ҳамда бунинг натижасида 
ҳудудлар кесимида республика харитасини 
ишлаб чиқиш;

кўчатхоналар сонини кўпайтириш, тупроқ 
унумдорлигини ҳисобга олган ҳолда, ҳудудлар 
иқлимига мос хорижий манзарали дарахтларни 
маҳаллийлаштириш;

ҳудудларда “яшил боғлар” ва “яшил 
 жамоат парклари”ни барпо этиш;

дарахтларни суғориш тизимини қайта кўриб 
чиқиш, унинг самарали фаолиятини таъмин-
лаш;

ҳар бир дарахтни парвариш қилиш учун ма-
съул бўлган шахсларни белгилаш, бу борада 
рағбатлантириш механизмларини кенг жорий 
этиш;

дарахтларни шикастлантириш ва нобуд қил-
ганлик учун жавобгарликни кучайтириш, мазкур 
йўналишда жамоатчилик назоратини янада 
ошириш.

2. Давлат ўрмон фондига кирмайдиган да-
рахтлар ва буталар қимматбаҳо навларининг 
кесилишига мораторийнинг амал қилиши 
муддатсиз даврга узайтирилсин.

Белгилансинки, мораторий даврида амалда-
ги чеклов ва мажбуриятлар билан бирга қўшим-
ча равишда:

а) ҳуқуқбузарларга:
мораторий талабларини бузганлик учун маъ-

мурий жарималар миқдори беш бараварга;
дарахтлар ва буталарни ноқонуний кесиш ва 

шикастлантириш билан ўсимлик дунёсига етка-
зилган зарар учун ундириш суммалари икки 
бараварга оширилган ҳолда қўлланилади;

б) мораторий талабларини бузган қури-
лиш-пудрат ташкилотларининг “Шаффоф қу-
рилиш” миллий ахборот тизимидаги дара-
жаси (рейтинг баҳоси) бир поғона пасайтири-
лади. Бунда:

даражаси (рейтинг баҳоси) бир поғона па-
сайтирилган қурилиш-пудрат ташкилотлари 
бир йил мобайнида даражасини (рейтинг 
баҳосини) кўтариш имконидан маҳрум бўла-
ди;

даражасини (рейтинг баҳосини) бир поғонага 
пасайтириш имкони бўлмаган қурилиш-пудрат 
ташкилотлари бир йил муддатга қурилиш-пу-
драт ташкилотлари электрон рейтингидан 
тўлиқ чиқариб ташланади;

в) янги қуриладиган, баландлиги ер юзаси-
дан 12 метрдан ва (ёки) умумий майдони 500 
квадрат метрдан ортиқ бўлган бино ва ин-
шоотларни лойиҳалаштиришда уларга туташ 
ҳудудларнинг кўкаламзорлаштириш (дарахт-
лар, буталар, бошқа ўсимликлар ва ниҳоллар-
ни экиш) майдонлари лойиҳа учун ажратила-
диган ер участкалари умумий майдонининг 25 
фоизидан кам бўлишига йўл қўйилмайди 
(эксплуатация муддатини ўтаб бўлган ва маъ-
нан эскирган бино ва иншоотларни реновация 
қилиш бундан мустасно);

г) давлат ўрмон фондига кирмайдиган да-
рахтлар ва буталар қимматбаҳо навларини 
кесиш, кундаков қилиш, шикастлантириш ёки 
йўқ қилишни назарда тутувчи кўрсатмаларни ўз 
ичига олган ҳукумат фармойишлари, баённома-
лар, ёзма топшириқлар, идоравий ҳужжатлар, 
маҳаллий ижро этувчи ҳокимият органларининг 
кўрсатмалари ва қарорларини қабул қилиш 
қатъиян тақиқланади.

3. Экология ва атроф-муҳитни муҳофаза 
қилиш давлат қўмитаси (кейинги ўринларда — 
Давлат экология қўмитаси) уч ой муддатда 
қуйидагиларни назарда тутувчи қонун лойиҳа-
сини ишлаб чиқсин ва Вазирлар Маҳкамасига 
киритсин:

дарахтлар ва буталар қимматбаҳо навлари-
ни кесиш, кундаков қилиш, шикастлантириш 
ёки йўқ қилишни назарда тутувчи лойиҳа ҳуж-
жатларини тайёрлаганлик учун лойиҳа инс-
титутларининг жавобгарлигини белгилаш;

дарахтлар ва буталарни қонунга хилоф ра-
вишда кесганлик, кундаков қилганлик, шикаст 
етказганлик, бошқа жойга кўчириб ўтказганлик 
ҳамда парвариш қилмаслик оқибатида улар-
нинг қуриб қолиши учун жавобгарликни кучай-
тириш.

4. Жамоатчилик назоратини кучайтириш 
мақсадида 2022 йил 1 апрелдан бошлаб шун-
дай тартиб ўрнатилсинки, унга мувофиқ:

аҳоли томонидан Ички ишлар вазирлиги ва 
Давлат экология қўмитасининг махсус ахборот 
тизимига юборилган, дарахтлар, буталар, бош-
қа ўсимликлар ва ниҳолларни қонунга хилоф 
равишда кесиш, кундаков қилиш, шикастланти-
риш, йўқ қилиш ёки бошқа жойга кўчириб ўтка-
зиш бўйича ҳуқуқбузарликлар ҳақидаги фото-
сурат ва видеоёзувлар махсус автоматлашти-
рилган фото ва видео қайд этиш техника воси-
талари орқали қайд этилган ҳуқуқбузарлик лар 
ҳолатлари акс эттирилган фотосурат ва видео-
ёзувларга тенглаштирилади ҳамда Маъмурий 
жавобгарлик тўғрисидаги кодексда белгиланган 
тартибда кўриб чиқилади;

ҳуқуқбузарлик ҳолатлари тўғрисидаги фото-
сурат ва видеоёзувларни юборган шахслар ҳар 
бир тасдиқланган ҳолат бўйича ҳуқуқбузардан 
ундирилган маблағлар ҳисобидан базавий ҳи-
соблаш миқдорининг бир бараварига тенг 
миқдордаги пул мукофоти билан рағбатланти-

рилади. Бунда, ҳуқуқбузарлик тегишли орган-
лар томонидан бевосита аниқлангандан сўнг 
келиб тушган хабарлар бўйича рағбатлантириш 
амалга оширилмайди;

рағбатлантириш ҳуқуқбузарлик бўйича би-
ринчи хабар берган шахсга нисбатан қўлла-
нилади;

ҳуқуқбузарлик ҳолати бўйича фотосурат, ви-
деоёзув ва хабарларни тақдим этган шахслар 
тўғрисидаги маълумотларнинг ошкор этили-
шига йўл қўйилмайди;

рағбатлантириш маблағлари ундириладиган 
жарималарнинг тегишли органлар ҳисобида 
қолдириладиган қисмидан қоплаб берилади.

5. Белгилансинки, ҳуқуқбузарлик ҳолатла-
ри тўғрисидаги хабарлар “102” тезкор қисқа 
рақами ёки “Эконазорат” ахборот тизими 
орқали қабул қилинади.

Давлат экология қўмитаси Ички ишлар ва-
зирлиги ва Бош прокуратура билан биргаликда 
икки ой муддатда давлат экологик назорати-
нинг замонавий механизмларини жорий этиш 
юзасидан Ҳукумат қарори лойиҳасини Вазир-
лар Маҳкамасига киритсин.

6. Давлат экология қўмитаси Ўрмон хўжалиги 
давлат қўмитаси ва Ички ишлар вазирлиги би-
лан биргаликда 2022 йил 1 сентябрга қадар 
қуйидагилар ҳақидаги маълумотларни ўз ичига 
олган “Яшил макон” платформасини ишга ту-
ширсин:

ҳудудларнинг тупроқ-иқлим хусусиятлари, 
уларда мавжуд дарахтлар сони, тури ва жой-
лашуви, шаҳарларнинг кўкаламзорлаштирил-
ганлик даражаси;

аниқ ҳудуд (туман (шаҳар), маҳалла ва ер 
участкаси) кесимида аҳолининг шахсий ташаб-
буси асосида дарахтлар экилиши мумкин бўл-
ган манзиллар ва дарахтларнинг турлари;

аниқ ҳудуд ва ҳар бир дарахт кесимида да-
рахтларни кесиш, шу жумладан, санитария мақ-
садида кесиш учун берилган рухсатномалар;

аниқ ҳудуд ва ҳар бир дарахт кесимида да-
рахтларни қонунга хилоф равишда кесиш, кун-
даков қилиш, шикастлантириш, йўқ қилиш ва 
кўчириш бўйича аниқланган ҳуқуқбузарликлар 
ва улар бўйича кўрилган чоралар.

7. Қуйидагилар:
2022-2024 йилларда Қорақалпоғистон Рес-

публикаси ва вилоятларда “яшил боғлар”ни 
барпо этиш дастури 1-иловага мувофиқ;

2022-2024 йилларда Қорақалпоғистон 
Республикаси ва вилоятларда янги ҳамда 
маданият ва истироҳат боғлари негизида 
ташкил этилаётган “яшил жамоат парклари” 
рўйхатлари 2а ва 2б-иловаларга мувофиқ тас-
диқлансин.

8. Белгилаб қўйилсинки:
а) “яшил боғлар” шаҳарлар ва бошқа аҳоли 

пунктларида дарахтзор ва бутазорларни барпо 
этиш, такрорий кўпайтириш, қайта тиклаш, пар-
вариш қилиш, муҳофаза қилиш ҳамда уларнинг 
маҳсулдорлигини оширишга хизмат қилади;

б) “яшил жамоат парклари” идоравий 
мансублигидан қатъи назар, бино, иншоотлар, 
ишлаб чиқариш ва ноишлаб чиқариш объект-
лари, шу жумладан, аттракционлар қурилиши 
тақиқланган ҳамда аҳоли сайил қилишига мўл-
жалланган дарахтзор ва бутазорлардан иборат 
бўлади;

в) қуйидаги тадбирларни молиялаштириш 
Экология, атроф-муҳитни муҳофаза қилиш 
ва чиқиндилар билан боғлиқ ишларни амалга 
ошириш жамғармаси маблағлари ҳисобидан 
амалга оширилади:

“Яшил макон” платформасини яратиш ва 
фаолиятини таъминлаш;

дарахтларни бириктириш, хусусан тегиш-
ли кўчирмалар бериш;

г) “яшил боғлар” ва “яшил жамоат парк-
лари”ни ташкил этиш, сақлаш ва ривожланти-
риш тадбирларини молиялаштириш маҳаллий 
бюджетларнинг қўшимча манбалари, ҳомий-
лик ва грант маблағлари ҳамда қонунчиликда 
тақиқланмаган бошқа манбалар ҳисобидан 
амалга оширилади;

д) “яшил боғлар” ва “яшил жамоат парклари” 
жойлашган ер участкалари:

уларнинг мулкдорлари, эгалари, фойда-
ланувчилари ва ижарачилари тасарруфида 
бўлади;

уларнинг мулкдорлари, эгалари, фойда-
ланувчилари ва ижарачилари белгиланмаган 
бўлса, “яшил боғлар” ва “яшил жамоат паркла-
ри” улардан фойдаланувчи ёки уларга хизмат 
кўрсатувчи тегишли давлат органлари, муасса-
салари ва корхоналари, фуқароларнинг ўзини 
ўзи бошқариш органлари ёки кўп квартирали 
уй-жойлар мулкдорларига доимий фойдала-
ниш ҳуқуқи билан ажратиб берилади;

е) туманлар (шаҳарлар) марказий кўчалари-
ни кўкаламзорлаштиришда:

экиладиган дарахт ва бута кўчатларининг 
кўкарувчанлигини таъминлаш учун суғориш 
тизими мавжуд бўлмаган ерларга ҳамда ёши 
5 йилдан кам бўлган кўчатларнинг экилиши 
тақиқланади;

бир турдаги дарахт ва бута кўчатларини 
экиш орқали “каштан кўчаси”, “чинор кўча-
си” каби намунавий кўчаларнинг ташкил этили-
шига устувор эътибор қаратилади;

ж) 2022 йил 1 мартдан бошлаб дарахт ва бу-
таларнинг зараркунандалари ҳамда касаллик-
ларига қарши курашиш тадбирларига маҳаллий 
бюджетлар қўшимча манбаларининг 2 фоизи-
гача миқдордаги маблағлар ажратилади.

9. Маҳаллий давлат ҳокимияти органлари 
Ёшлар ишлари агентлиги билан биргаликда:

ҳар йили куз ва баҳор мавсумларида кўчат 
экиш ва сақлаш ишларини ташкил этиш бўйича 
“яшил ҳафталик” тадбирлари ўтказиб борили-
шини таъминласин;

телевидение ва ижтимоий тармоқлардан 
кенг фойдаланган ҳолда, ёшлар ва бошқа кўн-
гиллиларни дарахт экиш, парваришлаш ишла-
рига фаол жалб қилиш тадбирларини ташкил 
қилсин.

10. Белгилансинки:
“яшил ҳафталик” тадбирларида бажарила-

диган барча ишлар ва ўтказиладиган тадбир-
лар ихтиёрий равишда амалга оширилади;

Қорақалпоғистон Республикаси Вазирлар 
Кенгаши, вилоятлар ва Тошкент шаҳар ҳоким-
ликлари маҳаллий бюджетларнинг қўшимча 
манбалари ва қонунчиликда тақиқланмаган 
бошқа манбалар ҳисобидан аҳолига бепул кў-
чат тарқатиш учун маҳалла фуқаролар йиғин-
ларига кўчатлар етказиб беради ҳамда “яшил 
боғлар” ва “яшил жамоат парклари”га дарахт 
экиш мақсадида келган фуқароларни кўчат 
экиш учун зарур жиҳозлар билан таъминлай-
ди;

кўкаламзорлаштириш ишларида алоҳида 
ташаббус кўрсатган шахсларни Давлат эколо-
гия қўмитаси томонидан “Табиат ҳимоячиси” 
 кўкрак нишони билан тақдирлаш амалиёти жо-
рий этилади.

11. Барча туманларда (шаҳарларда) туман 
(шаҳар) ҳокими, экология ва атроф-муҳитни 
муҳофаза қилиш бўлими бошлиғи, ирригация 
бўлими бошлиғи, қурилиш бўлими бошлиғи 
ва уй-жой коммунал хизмат кўрсатиш бўли-
ми бошлиғидан иборат намунавий таркибда 
ирригация ва суғориш тизимининг самара-
дорлигини ошириш бўйича ишчи гуруҳлар 
тузилсин.

Ишчи гуруҳлар икки ой муддатда туманлар 
(шаҳарлар) марказларида ободонлаштириш 
объектларининг суғориш тизимларини, шу 
жумладан, ариқлар, насослар, қудуқлар, суғо-
риш қувурлари ва ер ости сув чиқариш қудуқла-
рини хатловдан ўтказиб, уларни жорий таъ-
мирлаш, қайта тиклаш ва тозалаш чоралари-
ни кўрсин.

12. Қуйидагилар:
2022-2026 йилларда туман (шаҳар) обо-

донлаштириш бошқармалари тасарруфида-
ги кўкаламзорлаштириш ҳудудларига суғо-
риш тизимларини ва сув чиқариш қудуқла-
рини ташкил этиш бўйича дастур 3-иловага 
мувофиқ;

2022-2026 йилларда туман (шаҳар) обо-
донлаштириш бошқармаларини махсус тех-
ника ва механизмлар билан жиҳозлаш па-
раметрлари 4-иловага мувофиқ тасдиқлансин. 
Бунда, мазкур махсус техника ва механизмлар 
Ўзбекистон Республикаси Президентининг 
2019 йил 4 июндаги ПҚ-4351-сон қарори би-
лан тасдиқланган 2020-2024 йиллар даврида 
туман (шаҳар) ободонлаштириш бошқармала-
рини махсус техника ва механизмлар билан 
жиҳозлашнинг йиғма параметрларига қўшимча 
 равишда ажратилади.

Бош вазирнинг биринчи ўринбосари  
А.Ж.Раматовга, зарур ҳолларда, мазкур банд 
билан тасдиқланган иловаларга Қорақалпоғис-
тон Республикаси Вазирлар Кенгаши, вилоят-
лар ва Тошкент шаҳар ҳокимликларининг асос-
ланган таклифларига мувофиқ ўзгартириш ва 
қўшимчалар киритиш ҳуқуқи берилсин.

Мазкур бандда белгиланган тадбирлар 2022 
йилда республика бюджетидан Қорақалпоғис-
тон Республикаси республика бюджети ва ви-
лоятлар маҳаллий бюджетларига ажратилади-
ган ссуда маблағлари ҳисобидан, 2023 йилдан 
бошлаб маҳаллий бюджетлар ҳисобидан амал-
га оширилади.

13. Маҳалла ва оилани қўллаб-қувватлаш 
вазирлиги, Бандлик ва меҳнат муносабатлари 
вазирлиги ҳамда Ўрмон хўжалиги давлат қўми-
тасининг қуйидаги таклифлари қўллаб-қувват-
лансин:

аҳоли пунктларида қаровсиз қолган дарахт-
ларни сақлаш ва парвариш қилиш ҳамда 
“яшил боғлар” ва “яшил жамоат парклари”-
ни кўкаламзорлаштириш, шу жумладан, улар-
нинг ҳудудида дарахтларни экиш, сақлаш ва 
парвариш қилиш ишларига ишсиз шахсларни, 
биринчи навбатда, “Темир дафтар”, “Аёллар 
дафтари” ва “Ёшлар дафтари”га киритилган 
фуқароларни фаол жалб қилиш;

Бандлик ва меҳнат муносабатлари вазир-
лиги ҳузуридаги Жамоат ишлари жамғарма-
сининг маблағлари ҳисобидан туман (шаҳар) 
ҳокимликлари буюртмаларига мувофиқ ҳар 
йили куз ва баҳор мавсумларида кўчат экиш 
тадбирларини молиялаштириш.

14. 2022 йил 1 мартдан бошлаб шундай тар-
тиб ўрнатилсинки, унга мувофиқ:

ўсимликлар дунёси объектлари давлат ка-
дастри таркибида республиканинг барча ҳудуд-
ларидаги ва ҳар қандай турдаги дарахтларнинг 
ҳисобини юритиш ҳамда уларни бириктириш 
учун “Дарахтлар реестри” тизими жорий эти-
лади;

юридик шахслар — аҳоли пунктидаги бино-
лар ва иншоотларнинг мулкдорлари ёки улар-
дан фойдаланувчилар, шу жумладан, ижарага 
олувчилар ўзига бириктирилган дарахтларни 
сақлаш ва парвариш қилиш учун масъул ҳи-
собланади;

ҳар бир юридик шахс — аҳоли пунктидаги 
бинолар ва иншоотларнинг мулкдори ёки улар-
дан фойдаланувчига экология ва атроф-муҳит-
ни муҳофаза қилиш органи томонидан туташ 
ҳудудлардан келиб чиққан ҳолда унга бирик-
тириладиган барча дарахтлар бўйича “Дарахт-
лар реестри”дан ягона кўчирма берилади;

туташ ҳудудлардаги бириктирилган дарахт-
лар бўйича “Дарахтлар реестри”дан кўчир-
ма мазкур дарахтлар ва улар жойлашган ер 
участкаларига нисбатан ҳеч қандай ҳуқуқни 
келтириб чиқармайди.

15. Давлат экология қўмитаси:
а) республикадаги давлат ўрмон фондига 

кирмайдиган дарахтларнинг тўлиқ рақам-
лаштириш йўли билан хатловдан ўтказили-
шини қуйидаги тартибда таъминласин:

2023 йил 1 мартга қадар — Тошкент шаҳри, 
Тошкент, Самарқанд, Фарғона, Наманган, Анди-
жон ва Жиззах вилоятлари бўйича;

2023 йил 1 сентябрга қадар — Қорақал-
поғистон Республикаси ва республиканинг 
 бошқа вилоятлари бўйича.

Бунда, Давлат экология қўмитасига учув-
чисиз учиш аппаратларидан (дронлардан) 
фойдаланиш ва уларни тўловсиз учириш 
ҳуқуқи берилади;

б) юридик шахслар — аҳоли пунктидаги би-
нолар ва иншоотларнинг мулкдорлари ёки улар-
дан фойдаланувчиларга туташ ҳудудлардаги 
бириктирилган дарахтлар бўйича “Дарахт лар 
реестри”дан кўчирмалар берилишини қуйи-
даги тартибда таъминласин:

2023 йил 1 сентябрга қадар — Тошкент 
шаҳри, Тошкент, Самарқанд, Фарғона, Наман-
ган, Андижон ва Жиззах вилоятлари бўйича;

2024 йил 1 мартга қадар — Қорақалпоғис-
тон Республикаси ва республиканинг бошқа ви-
лоятлар бўйича;

в) Кадастр агентлиги билан биргаликда уч 
ой муддатда аҳоли пунктидаги бинолар ва ин-
шоотларнинг мулкдорлари ёки улардан фойда-
ланувчиларга туташ ҳудудлардан келиб чиққан 
ҳолда дарахтларни бириктириш ва “Дарахтлар 
реестри”дан кўчирма бериш тартибини ишлаб 
чиқсин ва Вазирлар Маҳкамасига тасдиқлаш 
учун киритсин;

г) ҳар йили камида бир маротаба янги 
экилган дарахтларни бириктириш бўйича қў-
шимча хатловларни амалга оширсин ва “Да-
рахтлар реестри”дан кўчирмалар бериб бори-
лишини таъминласин.

16. Барча давлат органлари ва ташкилотла-
ри:

уч ой муддатда ўз ҳудудларидаги да-
рахтлар сони ва тури ҳақида маълумот-
ларни Давлат экология қўмитаси томонидан 
белгиланадиган шакл асосида экология ва 
атроф-муҳитни муҳофаза қилиш органларига 
тақдим этсин;

ҳар чоракда бир марта, ҳисобот чорагидан 
кейинги ойнинг 10-санасига қадар ўзлари томо-
нидан янги экилган дарахтлар сони ва тури 
бўйича маълумотларни Давлат экология қў-
митасининг ҳудудий бўлинмаларига мажбурий 
тартибда тақдим этиб борсин.

17. Ўрмон хўжалиги давлат қўмитаси  
2023 йил 1 сентябрга қадар давлат ўрмон 
фондига кирадиган дарахтлар тўлиқ рақам-
лаштириш йўли билан хатловдан ўтказили-
шини таъминласин ҳамда хатлов натижала-
рини “Дарахтлар реестри” тизимига киритиш 
учун Давлат экология қўмитасига тақдим эт-
син. Бунда, Ўрмон хўжалиги давлат қўмитаси-
га учувчисиз учиш аппаратларидан (дрон-
лардан) фойдаланиш ва уларни тўловсиз 
учириш ҳуқуқи берилади.

18. Ўрмон хўжалиги давлат қўмитаси ҳузури-
да хўжалик ҳисобидаги “Яшил ҳудуд” давлат 
унитар корхонаси ҳамда унинг Қорақалпоғис-
тон Республикаси ва вилоятлардаги ҳудудий 
корхоналари ташкил этилсин.

Қуйидагилар “Яшил ҳудуд” давлат унитар 
корхонасининг асосий вазифалари этиб белги-
лансин:

манзарали дарахт ва буталар кўчатларини 
етиштириш бўйича ихтисослаштирилган кўчат-
хоналарни ташкил этиш;

республикада “яшил боғлар”ни кўпайтириш;
сув тежайдиган технологияларни қўллаган 

ҳолда суғориш ишларини амалга ошириш;
дарахтзорларни парвариш қилиш ва зарар-

кунандаларга қарши курашиш ишларини олиб 
бориш;

жисмоний ва юридик шахсларга шартнома 
асосида хизмат кўрсатиш.

19. Кўкаламзорлаштириш ишларини ташкил 
этиш ҳамда “Яшил ҳудуд” давлат унитар корхо-
наси фаолиятини мувофиқлаштириш мақсади-
да Ўрмон хўжалиги давлат қўмитаси марказий 
аппаратида бошқарув ходимларининг умумий 
чекланган сони доирасида кўкаламзорлашти-
риш масалалари бўйича раис ўринбосари 
— “Яшил ҳудуд” давлат унитар корхонаси 
директори лавозими ва 5 нафар штат бирли-
гидан иборат Яшил ҳудудларни ривожланти-
риш бошқармаси ташкил этилсин.

20. Мазкур фармонга 1-иловага асосан 
“яшил боғлар”ни ташкил этиш ишлари бўйича:

лойиҳачи этиб — “Ўрмонлойиҳа” лойиҳа-
лаш институти;

пудратчи этиб — “Яшил ҳудуд” давлат уни-
тар корхонаси ва унинг ҳудудий корхоналари 
белгилансин.

21. Ўрмон хўжалиги давлат қўмитаси:
бир ой муддатда “Яшил ҳудуд” давлат уни-

тар корхонаси ва унинг ҳудудий корхоналари 
уставлари белгиланган тартибда тасдиқлани-
шини таъминласин;

доимий асосда “Яшил ҳудуд” давлат унитар 
корхонасининг буюртмаларига мувофиқ шарт-
нома асосида ўз тизимидаги ўрмон хўжаликла-
ри томонидан манзарали дарахт ва буталар-
нинг юқори сифатли кўчатлари етказиб берили-
шини таъминласин;

икки ой муддатда Ўрмон хўжалигини ривож-
лантириш жамғармасининг қўшимча даромад-
ларини жалб қилиш ҳамда қўшимча манбалар-
дан келиб тушадиган маблағларни ҳудудларда 
“Яшил боғлар” барпо этишга йўналтириш бўйи-
ча асосли таклифларни Вазирлар Маҳкамасига 
киритсин.

22. Қорақалпоғистон Республикаси Ва-
зирлар Кенгаши Қорақалпоғистон Респу-
бликаси Жўқорғи Кенгесига, вилоятлар 
ва Тошкент шаҳар ҳокимликлари тегишли 
халқ депутатлари Кенгашларига икки ҳаф-
та муддатда умумий майдонининг 60 фо-
изида кўкаламзорлаштириш объектлари 
мавжуд бўлган истироҳат боғлари, парк-
лар ва тематик хиёбонларга ҳамда уларни 
ишончли бошқарув ва ижарага олган, ин-
вестицион мажбуриятларини белгиланган 
муддатларда амалга ошириб бораётган ва 
солиқ қарздорлиги мавжуд бўлмаган тад-
биркорларга нисбатан ушбу фаолият тури 
бўйича юридик шахслардан олинадиган ер 
солиғи ставкаларига камайтирувчи коэф-
фициентларни қўллаш масаласини кўриб 
чиқиш учун киритсин.

23. Мазкур фармонга 22-бандда назарда ту-
тилган субъектлар учун Солиқ кодексининг 414 
ва 428-моддаларига асосан юридик шахслар-
нинг мол-мулкига солинадиган солиқ ва юри-
дик шахслардан олинадиган ер солиғи бўйича 
имтиёзлар берилганлиги маълумот учун қабул 
қилинсин.

24. Тошкент шаҳар ҳокимлиги, Давлат эколо-
гия қўмитаси, Ўрмон хўжалиги давлат қўмитаси, 
Инновацион ривожланиш вазирлиги, Фанлар 
академияси кенг жамоатчилик, илмий-тадқиқот 
институтлари ва хорижий мутахассисларни 
жалб қилган ҳолда:

а) 2022 йил 1 майга қадар қуйидагилар-
ни назарда тутувчи “Тошкент шаҳри — яшил 
майдон” ғоясини ўз ичига олган Ўзбекистон 
Республикаси Президенти қарори лойиҳасини 
Вазирлар Маҳкамасига киритсин:

2026 йилга қадар Тошкент шаҳрида кўка-
ламзорлаштириш майдонларини халқаро стан-
дартларга мувофиқ кенгайтириш ҳамда уни 
дунёнинг етакчи яшил шаҳарларидан бирига 
айлантириш;

биохилма-хилликни асраш, тиклаш ва кўпай-
тиришнинг аниқ тизимини яратиш;

кўкаламзорлаштириш юзасидан қўйилган 
вазифаларни амалга ошириш бўйича институ-
ционал базани, шу жумладан, алоҳида тузил-
маларни (лойиҳа офисларини) шакллантириш;

аҳолининг кўкаламзорлаштириш ишларида-
ги фаолиятини рағбатлантириш механизмлари-
ни жорий этиш;

2022-2026 йилларда Тошкент шаҳрини 
кўкаламзорлаштириш дастурини тасдиқлаш;

б) 2022 йил 1 сентябрга қадар Тошкент 
шаҳрини кўкаламзорлаштириш бўйича бош 
режани ишлаб чиқсин ва унинг белгиланган 
тартибда тасдиқланишини таъминласин.

25. Яшил ҳудудларни ривожлантириш, 
кўкаламзорлаштириш ва кўчат экиш ишла-
рини тизимли ташкил этиш бўйича “йўл ха-
ритаси” 5-иловага мувофиқ тасдиқлансин.

26. Олий Мажлис палаталарига Давлат эко-
логия қўмитасининг ахбороти асосида “Яшил 
макон” умуммиллий лойиҳаси ижроси юза-
сидан ҳудуд раҳбарлари фаолиятига баҳо бе-
риб бориш тавсия этилсин.

27. Давлат экология қўмитаси икки ой муд-
датда:

давлат ўрмон фондига кирмайдиган дарахт-
лар ва буталарни экиш, парвариш қилиш ва 
улардан фойдаланиш тартибини янада тако-
миллаштириш бўйича Ҳукумат қарори лойиҳа-
сини;

манфаатдор вазирлик ва идоралар билан 
биргаликда қонунчилик ҳужжатларига ушбу 
фармондан келиб чиқадиган ўзгартириш ва 
қўшимчалар тўғрисида Вазирлар Маҳкамасига 
таклифлар киритсин.

28. Ўзбекистон Миллий телерадиокомпания-
си ва Ўзбекистон Миллий ахборот агентлиги 
Давлат экология қўмитаси билан биргаликда 
ушбу фармоннинг аҳамиятини ва уни амалга 
ошириш жараёнини оммавий ахборот восита-
ларида кенг ёритиб борсин.

29. Мазкур фармоннинг ижросини назорат қи-
лиш Ўзбекистон Республикасининг Бош вазири  
А.Н.Арипов зиммасига юклансин.

Ўзбекистон Республикаси
            Президенти                         Ш. МИРЗИЁЕВ

Тошкент шаҳри,
2021 йил 30 декабрь

ªзбекистон Республикаси 
вазирлар Ма³камасида

атмосфера ҳавоси, ер, ер ости бойликлари, 
сув, ўрмонлар, ҳайвонот ва ўсимлик дунёси-
ни, муҳофаза этиладиган табиий ҳудудларни 
муҳофаза қилиш ва улардан фойдаланишда қо-
нунчиликка риоя этилиши юзасидан давлат эко-
логик назоратини ўрнатиш;

экология ва атроф-муҳитни муҳофаза қилиш 
йўналишини “Коррупциясиз соҳа”га айлантириш, 
экологик тарбия, тарғибот ва таълим тизимини 
ташкил этиш, илмий-тадқиқот институтлари, олий 
таълим муассасалари фаолиятига кўмаклашиш.

2. Қуйидагилар:
Давлат экология қўмитасининг ташкилий тузил-

маси ва марказий аппарати тузилмаси 1 ва 2-ило-
валарга мувофиқ;

Қорақалпоғистон Республикаси Экология ва 
атроф-муҳитни муҳофаза қилиш қўмитасининг ту-
зилмаси ҳамда вилоятлар ва Тошкент шаҳар эко-
логия ва атроф-муҳитни муҳофаза қилиш бошқарма-
ларининг намунавий тузилмаси 3 ва 4-иловаларга 
мувофиқ;

туман (шаҳар) экология ва атроф-муҳитни муҳо-
фаза қилиш соҳасидаги назорат бўйича инспекция-
лари туман (шаҳар) экология ва атроф-муҳитни 
муҳофаза қилиш бўлимлари этиб қайта ташкил 
қилинсин ҳамда уларнинг намунавий тузилмаси 
5-иловага мувофиқ тасдиқлансин.

3. Белгилансинки:
вилоятлар ва Тошкент шаҳар экология ва 

атроф-муҳитни муҳофаза қилиш бошқармалари 
бошлиқлари Давлат экология қўмитаси раиси то-
монидан бевосита лавозимга тайинланади ва лаво-
зимдан озод қилинади;

Қорақалпоғистон Республикаси Экология ва 
атроф-муҳитни муҳофаза қилиш қўмитаси раиси 
Давлат экология қўмитаси билан келишилган 
ҳолда Қорақалпоғистон Республикаси Жўқорғи Кен-
геси томонидан лавозимга тайинланади ва лавозим-
дан озод қилинади;

Давлат экология қўмитаси раиси Ўзбекистон Рес-
публикаси Президенти ҳузуридаги Хавфсизлик кен-
гаши аъзоси ҳисобланади.

4. Давлат экология қўмитаси раисига:
зарур ҳолларда, Давлат экология қўмитасининг 

марказий аппарати, ҳудудий бўлинмалари ва унинг 
таркибига кирадиган идоравий мансуб ташкилот-
ларнинг тузилмаларига бошқарув ходимларининг 
белгиланган умумий чекланган сони ва меҳнатга ҳақ 
тўлаш фонди доирасида ўзгартиришлар киритиш;

Экология, атроф-муҳитни муҳофаза қилиш ва 
чиқиндилар билан боғлиқ ишларни амалга оши-
риш жамғармаси маблағлари ҳисобидан экология 

Ўзбекистон Республикаси Президентининг 

ва атроф-муҳитни муҳофаза қилиш органларининг 
штат бирликларига қўшимча штат бирликларини жо-
рий қилиш ва сақлаш;

давлат органлари ва бошқа ташкилотлар, илмий 
ва таълим ташкилотлари, халқаро ташкилотлар, хо-
рижий компанияларнинг юқори малакали мутахас-
сисларини ҳамда экспертларни маслаҳатчи сифати-
да жалб қилиш ҳуқуқи берилсин.

5. Экология, атроф-муҳитни муҳофаза қилиш, 
табиий ресурслардан оқилона фойдаланиш ва 
уларни қайта тиклаш соҳасини ҳамда экологик 
назорат тизимини янада такомиллаштириш бў-
йича “йўл харитаси” 6-иловага мувофиқ тасдиқлан-
син.

6. Экология ва атроф-муҳитни муҳофаза қилиш 
соҳасидаги ҳуқуқбузарликлар профилактикаси ва 
уларга қарши курашиш тизимини янги даражага 
кўтариш мақсадида Ички ишлар вазирлиги, Миллий 
гвардия ва Давлат экология қўмитасининг қуйидаги-
ларни назарда тутувчи “Экологик патруль” ишлаш 
тизимини жорий этиш тўғрисидаги таклифи қўл-
лаб-қувватлансин:

ички ишлар органлари жамоат хавфсизлиги 
хизмати ва Миллий гвардиянинг патрулликка жалб 
этилган бўлинмаларининг экология, атроф-муҳит-
ни муҳофаза қилиш ва табиатдан фойдаланиш соҳа-
сидаги ҳуқуқбузарликларга қарши курашиш бўйича 
ваколатларини кенгайтириш;

экология, атроф-муҳитни муҳофаза қилиш ва та-
биатдан фойдаланиш соҳасидаги қонунчилик талаб-
лари ижроси сўзсиз таъминланишини назорат қи-
лишда экология ва атроф-муҳитни муҳофаза қилиш 
органларининг ички ишлар органлари ва Миллий 
гвардия бўлинмалари билан яқиндан ҳамкорлигини 
ўрнатиш ҳамда қўшма профилактик тадбирларни ўт-
казиш амалиётини йўлга қўйиш.

7. Ички ишлар вазирлиги Миллий гвардия ва Дав-
лат экология қўмитаси билан биргаликда:

уч ой муддатда ички ишлар органлари ва Миллий 
гвардия бўлинмаларининг экология, атроф-муҳитни 
муҳофаза қилиш ва табиатдан фойдаланиш соҳаси-
даги ҳуқуқбузарликларга қарши курашиш бўйича ва-
колатларини кенгайтириш юзасидан тегишли қонун 
лойиҳасини ишлаб чиқсин ва белгиланган тартибда 
Вазирлар Маҳкамасига киритсин;

доимий равишда экология, атроф-муҳитни муҳо-
фаза қилиш ва табиатдан фойдаланиш соҳасидаги 
қонунчилик талаблари ижроси сўзсиз таъминлани-
шини назорат қилишда ўзаро яқиндан ҳамкорликни 
ўрнатсин ҳамда қўшма профилактик тадбирларни 
ўтказиш амалиётини йўлга қўйсин.

8. Маълумот учун қабул қилинсинки, Давлат эко-
логия қўмитасининг маъмурий ҳуқуқбузарликлар 
тўғрисидаги ишларни кўриб чиқиш ва жарима со-
лиш ҳуқуқига эга ходимлари Маъмурий жавобгар-

лик тўғрисидаги кодекснинг 285-моддасига асосан 
ҳуқуқбузарни маъмурий йўл билан ушлаб туриш, 
шахсан кўрикдан ўтказиш, унинг ашёлари ва транс-
порт воситаларини кўздан кечириш ҳамда ашёлар ва 
ҳужжатларни олиб қўйиш ваколатларига эга.

9. 2022 йил 1 мартдан бошлаб шундай тартиб ўр-
натилсинки, унга мувофиқ:

а) давлат органлари, муассасалари ва корхона-
лари, фуқароларнинг ўзини ўзи бошқариш органлари 
ва кўп квартирали уй-жойлар мулкдорларига улар 
эгалигидаги бино ва иншоотларга туташ (чегарадош) 
бўлган ер участкалари қуйидаги шарт ва мажбу-
риятлар билан уларга доимий фойдаланиш ҳуқуқи 
билан ажратиб берилади:

ер участкаларини обод ҳолда сақлаш;
дарахтлар, буталар, бошқа ўсимликлар ва ниҳол-

ларни парвариш қилиш ва суғориш;
йиғиштириш-тозалаш ишларини амалга ошириш 

ва чиқинди қутиларини ўрнатиш;
болалар майдончалари, ўтириш жойлари (ска-

мейкалар), тунги ёритиш тизимини ўрнатиш, таъмир-
лаш ва сақлаш;

аҳоли учун пиёда йўлакларини барпо этиш, таъ-
мирлаш ва лозим даражада сақлаш;

б) мазкур бандга асосан доимий фойдаланиш 
ҳуқуқи билан ажратиб бериладиган ер участкалари-
да бино, иншоот, ишлаб чиқариш ва ноишлаб чиқа-
риш ҳамда енгил конструкцияли объектларни ўрна-
тиш ва қуриш тақиқланади;

в) давлат органлари, муассасалари ва корхона-
лари, фуқароларнинг ўзини ўзи бошқариш органла-
ри ҳамда кўп квартирали уй-жойлар мулкдорларига 
тегишли ер участкаларини доимий фойдаланиш 
ҳуқуқи билан ажратиб бериш ушбу банднинг “а” 
ва “б” кичик бандларида назарда тутилган та-
лаблар асосида Қорақалпоғистон Республикаси 
Вазирлар Кенгаши, вилоятлар ва Тошкент шаҳар 
ҳокимликлари томонидан белгиланган тартибда 
амалга оширилади;

г) мазкур бандга асосан доимий фойдала-
ниш ҳуқуқи билан ажратиб бериладиган ер 
участкаларида давлат органлари, муасса-
салари ва корхоналари, фуқароларнинг ўзи-
ни ўзи бошқариш органлари ва кўп квартирали 
уй-жойлар мулкдорлари томонидан белгиланган 
шарт ва мажбуриятлар бажарилиши устидан 
назорат ички ишлар органлари жамоат хавфсиз-
лиги хизмати, Миллий гвардиянинг патруллик-
ка жалб этилган бўлинмалари ҳамда экология ва 
атроф-муҳитни муҳофаза қилиш органлари томони-
дан амалга оширилади.

10. Қорақалпоғистон Республикаси Вазирлар Кен-
гаши, вилоятлар ва Тошкент шаҳар ҳокимликлари:

2023 йил 1 январга қадар шаҳарлар ва бошқа 
аҳоли пунктларида жойлашган ҳамда бўш турган 

ободонлаштириш ва кўкаламзорлаштиришга мўл-
жалланган ер участкалари тегишли давлат органла-
ри, муассасалари ва корхоналари, фуқароларнинг 
ўзини ўзи бошқариш органлари ва кўп квартирали 
уй-жойлар мулкдорларига ажратилишини;

доимий равишда шаҳарсозлик фаолияти нати-
жасида шаклланган янги ободонлаштириш ва кўка-
ламзорлаштиришга мўлжалланган ер участкалари 
белгиланган тартибда тегишли давлат органлари, 
муассасалари ва корхоналари, фуқароларнинг ўзини 
ўзи бошқариш органлари ва кўп квартирали уй-жой-
лар мулкдорларига ажратилиб борилишини таъмин-
ласин.

11. Экология ва атроф-муҳитни муҳофаза қилиш 
органларига қуйидаги бажарилиши мажбурий бўл-
ган кўрсатмаларни киритиш ҳуқуқи берилсин:

давлат органлари, муассасалари ва корхона-
лари, фуқароларнинг ўзини ўзи бошқариш орган-
лари ва кўп квартирали уй-жойлар мулкдорлари 
томонидан мазкур қарорнинг 9-10-бандларига 
асосан уларга доимий фойдаланиш ҳуқуқи билан 
ажратиб берилган ер участкаларида тегишли 
шарт ва мажбуриятлар бажарилишини таъ-
минлаш бўйича;

2023 йил 1 январдан бошлаб Қорақалпоғистон 
Республикаси Вазирлар Кенгаши, вилоятлар ва Тош-
кент шаҳар ҳокимлари томонидан шаҳарлар ва бош-
қа аҳоли пунктларида жойлашган ҳамда бўш турган 
ер участкалари тегишли давлат органлари, муасса-
салари ва корхоналари, фуқароларнинг ўзини ўзи 
бошқариш органлари ва кўп квартирали уй-жойлар 
мулкдорларига ажратилиб борилишини таъмин-
лаш бўйича.

12. 2022 йил 1 февралдан бошлаб:
вилоятлар ва туманлар (шаҳарлар) ҳокимлари-

нинг капитал қурилиш, коммуникациялар ва ком-
мунал хўжалик масалалари бўйича ўринбосари 
лавозими тугатилиб, қурилиш, коммуникация-
лар, коммунал хўжалик, экология ва кўкаламзор-
лаштириш масалалари бўйича ўринбосари лавози-
ми киритилсин;

Тошкент шаҳри ва унинг туманлари ҳокимлари-
нинг архитектура, капитал қурилиш, коммуника-
цияларни ривожлантириш масалалари бўйича би-
ринчи ўринбосари лавозими тугатилиб, қурилиш, 
коммуникацияларни ривожлантириш, экология 
ва кўкаламзорлаштириш масалалари бўйича би-
ринчи ўринбосари лавозими киритилсин.

13. Вазирлар Маҳкамаси аппарати тузилмасининг 
Ҳудудларни комплекс ривожлантириш, коммуни-
кациялар, қурилиш ва уй-жой коммунал хўжалиги 
масалалари котибиятида бошқарув ходимларининг 
умумий чекланган сони 3 нафардан иборат бўлган 
Экологик назорат бўлими ташкил этилсин.

Белгилансинки, Экологик назорат бўлимининг  
1 нафар штат бирлиги Вазирлар Маҳкамаси аппа-
ратининг умумий штат бирликлари доирасида ҳамда  
2 нафар штат бирлиги Давлат бюджети маблағла-
ри ҳисобидан қўшимча ажратилиши орқали шакл-
лантирилади.

14. Давлат экология қўмитаси кенг жамоатчилик, 
илмий-тадқиқот институтлари, фуқаролик жамияти 
институтлари ва оммавий ахборот воситалари ва-
килларини жалб этган ҳолда 2022 йил 1 декабрга 
қадар қуйидагиларни назарда тутувчи Экологик ко-
декс лойиҳасини ишлаб чиқсин ва белгиланган тар-
тибда Вазирлар Маҳкамасига киритсин:

экологияга оид қонунчилик ҳужжатларини ти-
зимлаштириш ва ихчамлаштириш;

атроф-муҳитни муҳофаза қилиш соҳасида жамо-
атчилик назоратининг роли ва таъсирини оши-
риш;

биохилма-хилликни асраш, тиклаш ва кўпайти-
ришнинг аниқ механизмлари ва рағбатлантириш ти-
зимини жорий этиш;

атроф-муҳитни муҳофаза қилишда давлат ташки-
лотлари ва фуқароларнинг ҳуқуқ ва мажбуриятлари;

экологик назорат ва мониторинг турларини 
амалга ошириш тартиби, шу жумладан, “яшил иқти-
содиётни” рағбатлантириш чоралари;

экологик экспертизани амалга ошириш тартиби.
15. Ўзбекистон Республикаси Президентининг 

2018 йил 3 октябрдаги “Экология ва атроф-муҳит-
ни муҳофаза қилиш соҳасида давлат бошқаруви 
тизимини такомиллаштириш бўйича қўшимча чора- 
тадбирлар тўғрисида”ги ПҚ-3956-сон қарори 3-бан-
дининг иккинчи-тўртинчи хатбошилари ва 4-банди, 
шунингдек, унга 1-5 иловалар ўз кучини йўқотган деб 
ҳисоблансин.

16. Давлат экология қўмитаси икки ой муддатда 
қонунчилик ҳужжатларига ушбу қарордан келиб чиқа-
диган ўзгартириш ва қўшимчалар тўғрисида Вазир-
лар Маҳкамасига таклифлар киритсин.

17. Мазкур қарорнинг ижросини назорат қи-
лиш Ўзбекистон Республикасининг Бош вазири  
А.Н.Арипов зиммасига юклансин.

Ўзбекистон Республикаси
               Президенти                  Ш. МИРЗИЁЕВ

Тошкент шаҳри,
2021 йил 30 декабрь

Мажлисда Сурхондарё ва Бухоро вилоятлари ми-
солида ҳудудларда ахборот-кутубхона фаолиятини 
ривож лантириш, китобхонларнинг улардан фойдалани-
ши учун зарур шароит яратиш, аҳолининг китобхонлик 
маданиятини ошириш бўйича амалга оширилган ишлар 
кўриб чиқилди.

Мажлис давомида ахборот-кутубхона соҳасидаги 
ҳужжатлар ижроси юзасидан кўрилаётган чораларнинг 
самарадорлиги бўйича Сурхондарё ва Бухоро вилоят-
лари ҳокимларининг туризм, спорт, маданият, маданий 
мерос ва оммавий коммуникациялар масалалари бўйи-
ча ўринбосарлари — ҳудудий туризм ва спорт бош бош-
қармалари бошлиқларининг ҳисоботлари эшитилди.

Маълумот ўрнида, Сурхондарё вилоятида жами 
мингдан зиёд кутубхона мавжуд. Аҳолига ахборот- 
кутубхона хизматлари Собир Термизий номидаги вило-
ят ахборот-кутубхона маркази ва 13 та туман ахборот- 
кутубхона марказлари, олий таълим муассасаларидаги 
7 та, умумтаълим мактабларидаги 935 та кутубхона, 14 
та кўзи ожизлар кутубхонаси, вилоят касаба уюшмалари 
ҳузуридаги 51 та ва вилоят соғлиқни сақлаш тузилмала-
рида 5 та соҳавий кутубхоналарда кўрсатилмоқда.

Шу билан бирга, вилоятда кутубхоналарнинг янги 
биноларини қуриш, мавжудларини таъмирлаш ва 
жиҳозлаш, иншоотларни реконструкция қилиш орқали 
уларга кутубхоналарни жойлаштириш, китоб фондини 
янгилаб бориш ҳамда давлат-хусусий шерикчиликни 
ривожлантириш бўйича муайян камчиликлар борлиги 
таъкидланди.

Бухоро вилоятида 2019-2021 йиллар мобайнида 
ахборот-кутубхона марказлари фондини бойитиш учун 
зарур маблағлар ажратилган. Аммо ахборот-кутубхона 
марказларини жойлаштириш ва тўлақонли фаолият 
юритиши учун қулай жойлашув ва мақбул шароитлар-
га эга бўлган бинолар ажратиш, уларни замонавий 
асбоб-ускуна ва мебель билан жиҳозлаш ишлари яку-
нига етказилмаган.

Жумладан, Бухоро, Ғиждувон, Ромитан, Олот, 
 Қоракўл, Шофиркон, Пешку, Жондор, Қоровулбозор 
туманлари ва Когон шаҳар ахборот-кутубхона марказ-
ларида фойдаланувчилар учун шароит етарли эмас, 
айрим кутубхоналарнинг иситиш ва совутиш тизимла-
ри эскирган.

Худди шундай ҳолат Сурхондарё вилоятининг бир 
қатор туманларида ҳам кузатилиб, кутубхоналарнинг 
туман халқ таълими бўлими ёки собиқ ётоқхоналарга 
жойлаштирилганлиги самарали ва тўлақонли фаолият 
кўрсатишига тўсқинлик қилмокда.

Ўзбекистон Республикаси Вазирлар Маҳкамасининг навбатдаги Раёсат мажлисида 
Ўзбекистон Республикасининг “Ахборот-кутубхона фаолияти тўғрисида”ги Қонуни ҳамда 
Ўзбекистон Республикаси Президентининг 2019 йил 7 июндаги “Ўзбекистон Республикаси 
аҳолисига ахборот-кутубхона хизмати кўрсатишни янада такомиллаштириш тўғрисида”ги 

қарори ижросининг самарадорлиги таҳлил қилинди.

Мажлисда ёшлар ўртасида китобхонликни кенг 
тарғиб қилиш йўналишидаги таҳлиллар бу соҳада ўз 
ечимини кутаётган масалалар борлиги, хорижий тажри-
бани ўрганган ҳолда, уларни ҳал этиш ҳамда истиқбол-
ли лойиҳаларни жорий этиш зарурлиги қайд этилди.

Мактаб кутубхоналаридаги лотин ёзувидаги ўзбек 
ва хорижий адабиётларнинг умумий сони ҳар бир ўқув-
чининг бадиий адабиёт билан таъминланганлик дара-
жасининг халқаро стандартларига мувофиқ келмасли-
гини кўрсатди.

Мажлис давомида ахборот-кутубхона соҳасидаги 
ишларни янада такомиллаштириш бўйича қонунчилик 
талабларининг ўз вақтида, самарали ва тўлиқ бажари-
лиши учун маҳаллий ижроия ҳокимияти органлари бар-
ча даражалардаги раҳбарларнинг шахсий масъулияти-
ни ошириш, соҳада амалга ошириладиган ишларни яна 
такомиллаштириш бўйича асосий йўналишлар ҳамда:

интернет тармоғига уланишнинг тариф режаларини 
мақбуллаштириш, wi-fi ҳудудларининг узлуксиз ишла-
ши бўйича ташкилий ишларни тезлаштириш, электрон 
каталоглаштириш ишларини якунлаш, барча кутубхо-
наларнинг миллий ва халқаро кутубхона тизимларига 
уланишини таъминлаш;

ахборот-кутубхона марказларининг тўлақонли фао-
лият кўрсатиши учун зарур шарт-шароитлар яратиш, 
кутубхоналарнинг янги бинолари қурилиши учун ер 
майдони ажратиш, мавжуд кутубхоналарнинг бинола-
рини мукаммал таъмирлаш ҳамда барча турдаги ком-
мунал хизматлар билан узлуксиз таъминлашга қара-
тилган ҳудудий манзилли дастурларни ишлаб чиқиш;

электрон китобларни яратишни қўллаб-қувватлаш, 
электрон шаклдаги китобларни ўқиш қурилмаларини ха-
рид қилиш ҳамда китобхонларга тақдим этиш масаласи-
ни кўриб чиқиш, бестцеллер китоблар хариди учун ажра-
тиладиган маблағ ҳажмининг оширилишини таъминлаш;

олий таълим муассасаларида соҳа мутахассислари-
ни тайёрлаш ҳолатини таҳлил қилиш ҳамда заруратга 
кўра, мутахассисларга эҳтиёж юқори бўлган ҳудуд ва 
туманлар кесимида мақсадли тайёрлаш бўйича таклиф 
киритиш;

китоб тарқатиш тизимини такомиллаштириш, аҳо-
лининг илмий-оммабоп, тарихий ва маданий адабиётга 
бўлган эҳтиёжини қондириш, миллий адабий ва мада-
ний-тарихий меросимизни тарғиб қилиш масалаларини 
ўзига қамраб олган норматив-ҳуқуқий ҳужжат лойиҳаси-
ни ишлаб чиқиш каби бир қатор вазифалар белгиланди.

Муҳокама якунлари бўйича Вазирлар Маҳкамаси 
Раёсатининг баёни қабул қилинди.

“ЯНГИ ªЗБЕКИСТОН” уЧуН МАХСуС

Варшавада жаẃон чемпиони 
Нодирбек Абдусатторов шарафига 

Ўзбекистон давлат мадẃияси янгради
Варшаванинг “Narodowy” стадионида шахматнинг рапид ва блиц 
йўналишлари бўйича 25-30 декабрь кунлари уюштирилган жаҳон 

чемпионати ғолиб ва совриндорларини тақдирлаш маросими ўтказилди. 
Тантанали тадбирда Польша бош вазири 

Матеуш Моравецки, Халқаро шахмат федера-
цияси (ФИДЕ) вице-президенти Башар  Куатли, 
Лукаш Турлей ва ФИДЕ бош директори Эмиль 
Сутовский иштирок этди.

 “Мамлакатимиз шахматнинг рапид ва блиц 
йўналишлари бўйича жаҳон чемпионатларида 
энг яхши гроссмейстерларни қабул қилгани-
дан жуда мамнунман. Менинг ўзим шахмат-
нинг катта мухлиси бўлганим боис, бу ажойиб 
спорт турини ҳар томонлама қўллаб-қувват-
лашга тайёр эканимни билдираман”, — деди 
Матеуш Моравецки. У, шунингдек, чемпио-
натнинг барча иштирокчиларига шахматни 
ривож лантиришга қўшаётган ҳиссаси учун 
миннатдорлик изҳор қилди.

Шахматнинг рапид йўналиши бўйича жаҳон 
чемпионатида шоҳсупанинг энг юқори поғона-
сини эгаллаган ўзбекистонлик ёш шахматчи 
Нодирбек Абдусатторов шарафига Ўзбекис-
тон давлат мадҳияси янгради. Унга чемпио-
натнинг олтин медали ва фахрий кубоги топ-
ширилди.

Ўзбекистонлик яна бир ёш шахматчи 
 Жавоҳир Синдоров эса, блицда дунёнинг 
179 мамлакатидан келган ўйинчилар орасида 
фахрли 8-ўринни  эгаллади.

— Қўлга киритган муваффақиятим учун, 
биринчи навбатда, ота-онамга, мураббий-
ларимга ва мени қўллаб-қувватлаган барча 
инсонларга миннатдорлик билдираман, — 
деди жаҳон чемпиони Нодир Абдусатторов. 
— Ушбу натижага эришиш жуда машаққатли 
кечди. Мусобақаларнинг учинчи куни норве-
гиялик жаҳон чемпиони Магнус Карлсенни 
мағлубиятга учратдим ва мазкур ғалабам 
туфайли бошқа рақибларимга нисбатан кат-
та устунликка эга бўлдим. Янги йил арафа-
сидаги ютуғимни бутун Ўзбекистон халқига 
бағишлайман. Биз ушбу натижа билан тўх-
таб қолмасдан, келажакда янада юксак мар-
раларга эришамиз. Ўзбекистонда шахмат-
ни ривожлантиришга қаратилаётган улкан 
эътибор учун давлатимиз раҳбарига чуқур 
миннатдорлик билдирамиз ва бизга билди-

рилган юксак ишончни оқлаш йўлида бундан 
кейин ҳам бор кучимиз билан ҳаракат қила-
миз.

—  Ушбу чемпионатнинг энг ёш ишти-
рокчиси Нодир Абдусатторовни ажойиб ға-
лаба билан табриклайман, — деди жаҳон 
чемпионати бош судьяси Марики Жапари-
дзе. — Дарҳақиқат, у улкан ютуққа эриш-
ди. Чемпионат давомида шахматнинг вақт 
қатъий назорат қилинадиган рапид йўна-
лишида ўйинларни бир даражада ўтказиш, 
Магнус Карлсен ва бошқа маҳоратли грос-

смейстерлар устидан ғалаба қозониш осон 
иш эмас. Нодирбек эса, бунинг уддасидан 
чиқди.  Ўзбек шахматчиларининг чемпионат 
етакчилари қаторидан ўрин эгаллагани ва 
уларнинг чиқишлари омадли бўлаётганидан 
хурсандман. Уларни шонли келажак кутаёт-
ганига аминман. Ўзбекистонлик ёш спортчи-
лар шахмат дунёсида ҳали кўп марта нимага 
қодир эканини намойиш этади.

“Дунё” АА
Варшава

Гарчи бу кўҳна санъат саройи эндиликда таъ-
мирталаб, жиҳоз ва ашёлари анча уриниб қолган 
бўлса-да, унинг остонасига қадам қўйишингиз 
билан вужудингизни негадир сирли бир салобат 
босади. Не-не тарихларга гувоҳ бўлган ушбу дар-
гоҳда Маннон Уйғур, Аброр Ҳидоятов каби буюк 
зотларнинг руҳлари кезиб, овозлари янграб тур-
гандек туюлади, беихтиёр ҳаяжонга тушасиз.

Ҳа, бу ўша афсонавий, яъни бундан саксон 
йиллар муқаддам олис Буюк Британиядан Ўзбе-
кистонга келган расмий ҳайъат аъзолари саҳна-
сида “Ҳамлет”ни кўриб лол қолган, ўзбек актёр-
ларига тан берган театр.

Бир кун олдин кўпдан орзиқиб кутилган қор 
гупиллаб ёғиб берган, шу боис, ташқарида ҳаво 
хийла совуқ, театр биноси ҳам бундан мустасно 
эмас эди.

Томоша бошланишидан аввал неча йиллик 
танаффусдан сўнг Уильям Шекспирнинг мазкур 
театр саҳнасига яна қайтиб келганини эслаб, 
спектакль ижодкорларини қутлаган бўлдик.

Ўзбекистон халқ шоири Жамол Камол инглиз 
тилидан таржима қилган, Ўзбекистонда хизмат 
кўрсатган санъат арбоби, Давлат мукофоти ла-
уреати Олимжон Салимов саҳналаштирган беш 
пардали фожиани томоша қилиш асносида ва ун-
дан кейин бўлиб ўтган суҳбат чоғида нима учун-
дир Шекспир билан бирга, ҳатто улуғ инглиздан 
ҳам кўра кўпроқ ҳазрат Мир Алишер Навоийнинг 
муборак номларини ёд этдик.

Назаримда, гап фақат “Ромео ва Жульетта” 
билан “Лайли ва Мажнун” ўртасидаги мазму-
ний-ҳиссий боғлиқликда эмас, балки бу икки даҳо 
санъаткорнинг ҳаётий ва фалсафий қарашлари-
даги муштаракликда.

Мана, неча кундирки, мен бу ғоят гўзал ва те-
ран, кўпчиликнинг назарида умуман долзарб бўл-
маган ана шу саҳна асарининг ўчмас таассуроти 
ичида яшамоқдаман.

Бир савол мени тинимсиз ўйга толдирмоқда: 
Уильям Шекспир ва Алишер Навоий ёниб-ўрта-
ниб куйлаган инсоний туйғулар, ахлоқий қадри-
ятлар бугунги ола-тасир, манфаат замонида 
тобора қадрсизланиб бораётган, беғубор севги 
— организмда қисқа муддат рўй берадиган шун-
чаки кимёвий реакция, дўстлик, биродарлик эса 
бизнес шериклик сифатида қабул қилинаётган, 
рационализм, прагматизм йўлчи юлдуз бўлиб 
порлаётган бир даврда Ромео ва Жульеттанинг 
ишқ изтироблари, романтик қалб туғёнлари ким-
нидир қизиқтирармикин, кимгадир керакмикин?

Сабабини билмадим, лекин ғоят муҳташам ва 
мутаассир бу спектаклни бутун вужудим билан 
берилиб томоша қилар эканман, нима учундир 
ҳазрат Навоийнинг ҳароратли сатрлари ўз-ўзи-
дан хаёлимга келаверди. Назаримда, гўёки ул 
зот ҳам икки юз эллик ўриндиқли шу совуқ зал-
да биз билан бирга ўлтириб, узоқ Англияда яшаб 
ўтган кичик замондоши Шекспирнинг ижодига хо-
лис ва синчков баҳо бераётгандек, унинг қалами-
га мансуб фожиани ғойибона шарҳлаб-изоҳлаб 
бораётгандек туюлди.

Бир фикримда ҳамиша содиқман: Мир Алишер 
Навоий наинки ўрта асрда яшаб ўтган мутафак-
кир, аксинча, у ҳар бир давр учун замон киши-
сидир. У бизнинг донишманд замондошимиздир.

Шунинг учун ҳам ушбу спектаклни ҳазрат 
бобомизнинг кўзлари билан кўриб, сўзлари би-
лан идрок этгандек, ўз таъбирига мувофиқ, 
 “Навоийвор” нигоҳ билан талқин қилгандек 
бўлдим. (Ҳазрат Навоийнинг Шекспир ғояла-
рига ҳамоҳанг фикрлари матн ичида алоҳида 
таъкид лаб кўрсатилди.)

Масалан, Шекспир:
Ромео ва Жульетта қиссасидан ҳам 
Қайғули қиссани кўрмаган олам, 
деб хитоб этса, “ҳар достонин бир байтда 

ниҳон қилғон” Алишер Навоий гўёки бу фикрни 
тўлдиргандек:

Мундин ғариброқ1  ҳол таворих2 да оз 
воқеъдур, 

деб ёзади.
Спектаклнинг бадиий хусусиятлари, режис-

сёр ва актёрлар маҳорати, рассомлар (Сер-
гей Чуфарнов, Мария Сошина), балетмейстер 
(Илья Останин), саҳна жанглари устози (Дилшод 
 Қосимов) ва бошқа ижодкорларнинг хизматлари 
ҳақида санъатшунос олимлар, театр мухлислари 
албатта ўз фикр-мулоҳазаларини билдирадилар. 
Шу сабабли мен бу масалага тўхталиб ўтирмоқчи 
эмасман.

Чунки:
Элга сўз дер маҳал бу ер-ўқтур,
Манга лек ул салоҳият йўқтур.
Спектакль Веронадаги икки донгдор  

оила — Монтекки (Ғайбулла Жуманов) ва 
 Капулетти (Баҳодир Мирмақсудов)лар сулоласи 
ўртасидаги адоват ва душманлик тасвиридан — 
рақиб гуруҳларнинг ўзаро қиличбозлик жанги би-
лан бошланади. Асарнинг биринчи саҳнасиданоқ 
муқаррар содир бўлажак мудҳиш бир фожианинг 
ҳиди анқийди.

Шекспир бу ҳолни:
Бизнинг Веронада икки хонадон
Наслу насаблари эрур баробар
Улар низоларга киришиб ҳар он — 
Шу шаҳар аҳлига етказди зарар, 
деб таърифлайди.
Вазият чиндан ҳам хатарнок ва таҳликали. 

Гўёки бу шаҳарда қонун-қоида, тартиб-интизом 
йўқ, бедодлик, ўзбошимчалик авжига чиққан. 

Ҳазрат Навоий бу ҳолга бундай баҳо беради:
Халойиқ ҳар не қилса, тергамак йўқ,
Не қилғонни “ёмон қилдинг”, демак йўқ.
Душман тўдалар ўртасидаги қарама-қаршилик 

беҳад таранглашиб, қон тўкиш даражасига етга-
нида саҳнада шаҳар доруғаси — Герцог пайдо 

бўлади. У ҳар икки томондан ҳам қонун ва тар-
тибга сўзсиз бўйсунишни талаб этади.

Англа бу қонун ила шоҳ хизматин, 
дейди Алишер Навоий.
Ёвлашган гуруҳлар маҳкама таъқибидан 

қўрқиб, зиддият ва низони вақтинча тўхтатади-
лар. Лекин шаҳар осмони узра таҳлика булути 
тарқалмагани сезилиб туради.

Томоша давом этади.
Монтеккилар хонадонида аслзодалар учун зи-

ёфат кечаси уюштирилади.
Қизиди базм янглиғ эл димоғи...
Аслида сулола соҳибларининг ушбу маро-

симдан кўзлаган яширин мақсади бор. Улар ўз-
ларининг соҳибжамол қизи — Жульетта (Малика 
Раҳимова)ни Герцогнинг қариндоши бўлмиш Па-
рис (Улуғбек Рўзиев)га мойил қилиш ва шу тариқа 
келгусида жамиятда, аввало, душманлари олди-
да ўз мавқеини мустаҳкамлаб олишни кўзлайди.

Бироқ мутлақо кутилмаганда, базм қоидасига 
кўра, ниқоб тақиб олган, гўзал ва совуққон Роза-
линанинг илинжида бу даргоҳга тасодифан келиб 
қолган Капулеттининг кенжа ўғли Ромео (Беҳзод 
Зокиржонов)нинг кўзи ногоҳ Жульеттага тушиб 
қолади.

Ва лекин бу душман оилалардан 
Туғилган фарзандлар севишиб қолди, 
дейди Шекспир. 
Спектакль воқеалари кескин ва шиддатли тус 

олади. Ақл бовар қилмас ҳолат бу, лекин начора:

Оллоҳ-оллоҳ, ишқ аро мундоқ балолар бор 
эмиш...

Бу воқеадан анча олдин дўстлари беғараз 
ҳазил-мутойиба билан уни “Ошиқ Ромео” деб 
аташарди. Аммо бу пайтда унинг фақат лақаби 
“ошиқ” эди, холос. Жульеттани кўрган илк лаҳза, 
илк онидан бошлаб, у чинакам ошиқи беқарорга 
айланади.

Энди унинг ҳолу ҳолатини Алишер Навоий 
бундай таърифлайди:

Не кўнгулда қуввате қолмиш,
не танда сиҳҳате,

Не қарору сабру не тобу товон, не тоқате.
Ромеонинг оташин ишқидан ниҳоят Жульет-

та ҳам хабар топади. Унинг маъсум дилида ҳам 
пок муҳаббат куртак ёза бошлайди. Аммо бу икки 
нав ниҳол ёшни истиқболда нима кутмоқда?

Томошабин бутун вужуди кўз-қулоқ бўлиб:
Шу бахтсиз ёшларнинг муҳаббатини,
Ўжар хонадонлар адоватини,
Аламли севгининг мусибатини
ҳаяжон билан кута бошлайди.
Лекин севишган қалблар ҳали бундан  

бехабар — улар ишқ дарёси ичра ғарқ.
Ҳазрат Навоий ошиқ-маъшуқларни гўё огоҳ 

этгандек:

Ишқдин олдингда ҳар дам мушкул
ила мушкуле,

деб таъкидлайди.
Ромео ва Жульетта бир-бирига етмоқ учун 

соф ният ила аҳду паймон қиладилар. Икки хо-
надон ўртасидаги душманликни бартараф этиш 
имконсиз эканини англаб етган Ромео маънавий 
падари — роҳиб Лоренсо (Пўлат Норматов) ҳузу-
рига ёрдам сўраб боради.

Руҳоний уни ҳаддан ортиқ ҳиссиётга берил-
масликка даъват қилади. Аммо ишқ шаробидан 
маст, “қуруқ ердаги балиғдек изтиробга тушуб” 
юрган навқирон йигитнинг қулоғига насиҳат ки-
рармиди?

Шу боис, у:
Менга бу пандларинг бежиҳаттур,

эй носиҳ,
дейди. Негаки ошиқнинг вужудида:
Йўқ-йўқ, йўқ, сабр йўқ, кўнгул йўқ, жон йўқ.
Шу сабабли ҳам Ромео ўзини Жульетта билан 

никоҳлаб қўйишга Лоренсони кўндиради. Бал-
ки, бу илоҳий никоҳ ота-оналаримиз, қариндош- 
уруғларимиз ўртасидаги нифоқ ва зиддиятларга 
барҳам берар, деб умид қилади. Лоренсо унинг 
бу қарорини хайрли аломат каби қабул этади:

Умидим улки, умидингға еткил, 
деб тилак билдиради.
Аммо адоват илони тинч ётмайди, ғаразгўй 

кимсалар тимсолида яна қайтадан бош кўтара-
ди. Чунки:

Жаҳон ганжининг аждаҳоси алар...
Монтеккининг жияни Тибальт (Илҳом Берди-

ев) иғво қўзғаб, Ромеони жангга чақиради. Ле-
кин энди Монтеккилар хонадонига қариндошлик 
ришталари ила боғланган Ромео яширин никоҳи-
ни сир тутиб, Жульеттанинг амакиваччаси билан 
уришишдан бош тортади. Тибальт борган сари 
баттар қутуради.

Ҳазрат Навоий гўёки бу ҳолни баҳолаб:
Улки зарар шевасини тавр этар,
Элга демаким, ўзига жавр этар,
деб бўлғуси фалокатдан хабар беради. 
Тибальт Ромеони қўрқоқликда айблаб, ҳол- 

жонига қўймаганидан кейин Меркуцио (Карим 
Рамазонов) дўстининг шаънини сақлаш, орини 

олиш учун ғанимга қарши қиличбозлик жангига 
киради. Лекин кескин тўқнашувдан сўнг оғир яра-
ланиб ҳалок бўлади. Мана шу эпизод спектакл-
даги энг таъсирчан саҳналардан биридир. 

Чиндан ҳам, ҳаётда садоқатли дўсти учун азиз 
жонини ҳам фидо қилган мана шундай олижаноб 
инсонлар яшаб ўтган-ку! Бўлган-ку ахир шундай 
мард ўғлонлар! 

Аксинча бўлганида эди, улуғ шоир:
Дўст талабида мардона бўлдим,
Илк қадамда ўзимдан бегона бўлдим,
деган ўтли сатрларни битармиди?
Қадрдон, вафодор дўстининг ўлимига чидай 

олмаган Ромео Тибальтга қилич кўтариб ҳам-
ла қилади ва унинг дунёдан кўз юмишига сабаб 
бўлади. 

Шу тариқа спектаклнинг воқеалар тугуни яна-
да чигаллашади.

Ҳайроналиғ узра ҳайронлиғ!
дейди мутафаккир шоиримиз бу ҳолдан ҳай-

ратга тушиб.
Меркуцио ва Тибальтнинг ўлими Капулетти 

ва Монтеккилар хонадонини, ҳар иккала сулола-
ни ларзага келтиради. Бу шўришу можароларни 
худдики ўз кўзи билан кузатиб тургандек, ҳазрат 
Навоий:

Халойиқ ичра ғавғо тушти ҳар ён,
Улус ичра алола тушти ҳар ён,
деб изтироб чекади.
Икки душман гуруҳнинг тўқнашуви авж нуқта-

сига етганида шаҳар доруғаси жанжалга арала-
шади ва Ромеони айбдор деб топиб, Веронадан 
бадарға қилиш ҳақида ҳукм чиқаради.

Спектаклда бахтсиз ошиқларнинг изтироб-
ли хайрлашув онлари ўта ҳассослик ва назокат 
ила талқин этилади. Қалби чексиз ғамга тўлган 
 Жульетта Ромеога юзланиб, бамисоли:

Недур аҳволинг, эй зори ғарибим,
Висолим давлатидин бенасибим?
деб бўзлаётгандек туюлади.
Ромео шаҳарни тарк этганидан сўнг Монтекки 

қизини Парисга узатиш ҳаракатига тушади. Жуль-
еттани бу никоҳга кўндиришни хотини (Тўхтахон 
Суропова) ва Энага (Нозима Раимбекова)дан 
қатъий талаб қилади. Ва бу уч ожиза аёл тош-
бағир отанинг қаҳру ғазаби олдида ночор қолади.

Албатта, бугунги озод Ғарб ва Шарқ аёллари 
эмансипацияга мутлақо зид бўлган бундай ҳо-
латни наинки қабул қилишлари, ҳатто тасаввур 
этишлари мушкул. Нега деганда, энди хотин-қиз-
ларнинг эрки ўз қўлида, улар ўз тақдирига, керак 
бўлса, ўз баданига ўзи хўжайин. Сабаби, замона-
мизда аёл зотига нисбатан:

Борча қилиб эҳтиромин онинг,
Юқори ясаб мақомин онинг, 
деган ёндашув мустаҳкам қарор топган.

Аммо бир қарашда забун ва заифа бўлиб кўрин-
ган Жульетта ишқ йўлида беқиёс жасорат касб эта-
ди. Севгилисига етмоқ умидида роҳиб Лоренсонинг 
олдига, муқаддас черков меҳробига нажот истаб бо-
ради. Руҳоний унга бир кечаю кундуз баайни ўлим 
ҳолати таъсирини кўрсатадиган уйқу дору беради.

“Ромео ва Жульетта” фожиасининг айрим 
саҳифалари баъзан ақл ва мантиқ мезонларидан 
ташқарида битилгандек таассурот қолдиради. 
Эҳтимол, шунинг учун ҳам буюк Толстой буюк 
Шекспир ижодини қабул қила олмагандир.

Ажабки, бу ғаройиб ҳолатнинг сиру сабабини 
ҳам ҳазрат бобомиз тушунтириб беради. Яъни 
бир ўринда:

Хатодин холи эрмас одамизод,
деб изоҳ берса, бошқа бир ўринда гўёки 

 Шекспирнинг бадиий тафаккур тарзи ва ижодий 
услубини оқлагандек:

Ёзарда номани ҳушимдин оздим,
Жунундин ҳеч билмонким, не ёздим,
дейди. 
Мақола шу жойга етганда, разм солиб қара-

сам, фаромуш фикрларим чувалашиб, мен ҳам 
айни шу ҳолатга тушиб қоладигандекмен. Шу 
боис, гапни мухтасар қилмоқчи бўлдим-у, лекин 
мумтоз шоиримиз:

... сўз айтурда фарзона бўл, чу иш бошингға 
тушти, мардона бўл! 

дея танбеҳ бергандек туюлди.
Хулосаи калом, руҳонийнинг “ҳийлаи шаръий” 

режаси амалга ошиб, барча Жульеттанинг заҳар 
ичиб ўлганига инонади. Унинг жасадини Монтек-
килар хонадони хилхонасига элтиб қўядилар. 

Ҳазрат бобомиз айтган ҳолат юз беради:
Йўқ эрса бода, қуй заҳри ҳалоҳил,
Ҳаёту ҳажр мушкул келди, мушкул! 
Аммо ғаддор фалакнинг биз билмаган, англаб 

етмаган қанчадан-қанча сирли ўйинлари бор! 
Дарҳақиқат, қисмат деганлари:

Бадандин бош тушурғай, бошдин — тож.
Ромео ва Жульеттанинг тақдир йўллари яна 

чалкашади. Лоренсо сургундаги бахти қаро ошиқ 
олдига йўллаган роҳиб Жованни (Нодир Бекму-
родов) недир сабаб ила унга махфий хабарни 
етказа олмайди.

Жульеттанинг ўлим хабарини эшитиб, кўзлари 
ёшга, юраги қайғуга тўлган Ромео саросима ичра 
қабристонга етиб келиб, маҳбубасини жонсиз су-
ратда кўради — севгилиси ҳали уйғонмаган, дору 
таъсиридан халос бўлиб улгурмаган эди. Бечо-
ра ошиқ маъшуқаси билан бўзлаб видолашади, 
унинг жасади узра эгилиб, “Севгим учун ича-
ман!” деб ажал шарбатини сипқоради.

Ажаб ишдурки мундоқ заҳр ичарға, 
дейди мўйсафид Навоий надомат ила бош 

чайқаб.
Бу сўзларга биз чин дилдан ишонамиз. Ахир, 

бу ёруғ дунёда муҳаббат шарори ва ишқ ғуссаси-
ни Навоийчалик теран ҳис қилган, Навоийчалик 
теран тараннум этган, ул зот каби бағри куйган 
бошқа бирор шоир бормикин?

Ишқ аро Фарҳод ила
Мажнун шерикимдир, вале, 

Дарду ғам чекмакка менча
 йўқ бу икки ўртоғим.

Эски Жўванинг эски, овлоқ бир гўшасида ўл-
тириб, бу қайғули ишқ қиссасини қайғуга чўмиб 
томоша қилар эканмиз, беихтиёр қишнинг аёзи-
ни, ҳаётнинг битмас ташвишларию дунё ғурбат-
ларини ҳам бир зумгина унутамиз. Замин узра 
юксаламиз.

Ромео ва Жульеттанинг севги изтиробла-
ри бамисоли Тристан ва Изольда, Лайли ва 
Мажнун, Фарҳод ва Ширин, Ошиқ Ғариб ва 
Шоҳсанам нинг андуҳ-армонлари каби бизнинг 
тош қотган дийдаларимизни гўё эритаётгандек, 
навжувон, олижаноб қалблар безаги бўлган бун-
дай ноёб ва саодатманд туйғулардан мосуво 
кўнгил қопқаларимизни умидворлик ила черта-
ётгандек туюлади.

Ҳақиқатан, деб унсиз пичирлайди лабларимиз, 
ҳақиқатан, ахир, мен ҳам бир пайтлар худди Ромео 
сингари, худди Жульетта сингари севиб-севилган, 
ишқ ичра ақл-ҳушидан жудо бўлган беғубор бўз йи-
гит, маъсума қиз эдим-ку! Муҳаббатни илоҳий неъ-
мат деб билардим-ку! Қайда қолди энди ўша бе-
баҳо бисотим? Қачон, қаерда йўқотдим уни, қандай 
жудо бўлдим мен ундан? Ҳаёт бозорида бу беқиёс 
гавҳарни нега тошга алмашдим? Нечун озурда ди-
лим таъма ва ғараз ғуборидан холи бўлган ўша шу-
куҳли кунларим, мунаввар тунларимни энди оғри-
ниб эслайди, эслагиси келмайди? Нега ақл:

Қалам сурма бу навъ афсоналарға, деб 
мени тергайди?

Ҳа, совуқ ақл ғолиб келган муҳитда айни мана 
шундай ғоя, яъни “Қалам сурма бу навъ афсо-
наларға”, деган қараш аксарият ижод аҳли учун 
мезонга айланади. Лекин ажойиби будирки, 
ҳар қандай шароит, ҳар қандай жамиятда ҳам 
бундай талабларни писанд қилмайдиган, ҳатто 
уларга итоат этмайдиган ашаддий фанат (фи-
дойи) инсонлар бўлар ва улар бу диққинафас, 
дилгир, моддиюнчи ҳаётга файзи илоҳий бағиш-
лаб яшар экан. 

Агар шундай бўлмаганида эди, бугунги муҳта-
шам, осмонўпар иморатлар қаршисида ғарибона 
бир кулба бўлиб кўринадиган ушбу театр жамоа-
си совуқ саҳнада дийдираб турмасдан, бош ре-
жиссёри раҳнамолигида шундоқ йўлнинг нариги 
бетига ўтиб, Эски Жўва бозорида жавлон уриб 
тижорат қилса бўлмасмиди? Мумтоз адибимиз 
Абдулла Қодирийнинг ўғли Ҳабибулло Қодирий 
ёш бола чоғи отасидан гина қилиб айтганидек, 
“Ҳадеб ёзавермасдан, нишолда пишириб 
сотса бўлмасмиди?” 

Шундай қилса, бояқиш актёрларнинг кам- 
кўстлари битиб, бой-бадавлат, бахтли-саодатли 
бўлиб кетмасмидилар?

Қандай кўринмас, қудратли куч уларни шу қа-
дим саҳнага асиру банди, йўқ, мажнуну мафтун 
айлаган?

Саволимга жавоб излаб яна ҳазрат Навоийга 
юзланаман. Ул зот мулойим жилмайиб, айтадилар: 

Луқмон дебдурки, борча юкни тортдим, 
бурчдин оғирроқ юк кўрмадим.

Во ажаб, инсоний, ижтимоий, маънавий бурч 
экан-да бу қудратли кучнинг номи! 

Барча қутқуларга, қийинчилик ва машаққат-
ларга қарамасдан, санъат олдидаги, жамият 
олдидаги бурчига садоқат кўрсатиб яшаётган ин-
сонларга шарафлар бўлсин!

Боракаллоҳ, камоли қобилият мунча-  ўқ 
бўлғай!

Ниҳоят, ҳис-ҳаяжонларимизни жиловлаб, саҳ-
нада кечаётган оташин туйғу-туғёнлар таъсиридан 
қизиб кетган томоша залига қайтамиз ва воқиф 
бўламизки, охир-оқибат Ромео ва Жульеттани:

Ўчмас ўтқа солдилар.
Жульетта бир вақт ўлим шериги бўлмиш уйқу-

сидан уйғониб, не кўз билан кўрсинки, унинг азиз 
Ромеоси “шу дилозор фалакнинг таҳқирлари-
га” чидай олмасдан ўз жонига қасд қилибди. 

Бағоят ҳассос қалб эгаси бўлган Жульетта-
нинг севгисиз, севгилисисиз яшамоғи мумкинми 
ахир? Йўқ ва яна бир бор йўқ. Нега деганда:

Ошиқ ўлғонки, кечмагай жондин — 
Ишқ беҳад йироқдурур ондин.
Бас, шундай экан, муҳаббат аҳли қисматига 

фақат мана шу ёзуқ битилган, холос:
Жонда ишқинг бўлғуси, то танда жон бўлғуси.
Шу сабабли Жульетта — пок севги санами 

софдил кўксига ханжар уриб, бу бевафо дунёни 
тарк этади. 

Мусибатдан хабар топгач, ҳар икки хонадон 
вакиллари, барча-барча карахт ва лол бўлиб қо-
ладилар. Лекин ўзингиз айтинг, тақдирнинг ҳук-
мини тадбир билан ўзгартириб бўладими?

Киши гар кўксини юз пора қилсун,
Фалак бедодиға не чора қилсун?!
Кишиға ҳар неким келғай қазодин,
Давое яхшироқ йўқтур ризодин. 
Ниҳоят, чор-ночор: 
Бир тобутға солдилар икковни 
Ўлук келину жонсиз куёвни.
Разолат, фитна-фасод, адоват ва ёвузлик, ким 

билсин нечанчи бор бу қўтир дунёда эзгулик ва 
муҳаббат устидан қаҳ-қаҳ отиб кулганича тантана 
қилади?

Тамом. Фожиа адоғига етади. 
Йиғлай-йиғлай тугатдим охир, 
дейди ҳазрат Навоий баайни ҳазрат Шекспир-

нинг фарёду фиғонларини таржима қилгандек.
Спектакль сабаб бўлиб, башариятнинг бу икки 

улуғ фарзандини, икки буюк даҳони бежиз бирга-
ликда ёд этмадик. Чунки:

Аларнинг рутбаси шоирлик поясидин юқори-
роқдур.

Аниқроғи: 
Халойиқ руҳи аларнинг жонпарвар руҳлари-

дан тозадур.
Спектакль тугади. Аммо асарнинг маҳзун, 

айни вақтда ёрқин таассуроти қалбда давом эта-
ди. Ўрта асрларда, олис Верона шаҳрида кечган 
бу фожиа боис, турли оғир саволлар юракларни 
ўртайди: инсонлар, оила ва уруғлар, ижтимоий 
ва сиёсий гуруҳлар ўртасидаги, миллат ва элат-
лар, давлат ва салтанатлар ўртасидаги низою 
адоватлар нега ҳануз ниҳоя билмайди? Одамзод 
уруш ва жангларга, қон тўкишларга қачон тўяди?

Мир Алишер Навоий бизни огоҳ этиб айтади-
ларки:

Олам аҳли, билингизким, иш эмас душманлиғ,
Ёр ўлинг бир-бирингизгаким, эрур ёрлиғ иш.
Спектакль ҳаяжонлари узоқ тинмади. Томоша-

дан сўнг санъатнинг сеҳрли қудрати, унинг қувонч 
ва азоблари, ижоднинг юлдузли онлари, шу дар-
гоҳда ўчмас излари қолган улуғ актёрлар ҳақида 
суҳбатлар бўлди. Икки буюк режиссёр — Тошхў-
жа Хўжаев ва Баҳодир Йўлдошевни, айниқса, кўп 
эсладик. Дарҳақиқат: 

Ул иков устоди моҳир эди, 
Ким маҳорат аларда зоҳир эди.
Гурунг асносида бир фикр ногоҳ хаёлимга 

келди: Ўзбекистон давлат драма театри ва Эски 
Жўва бозори кўп йиллардан буён ёнма-ён умргу-
заронлик қилиб келади.

Театр ва бозор. Бозор ва театр. 
Бу манзарада менга чуқур рамзий маъно бор-

дек туюлади. Демак, бозор иқтисодиёти ва те-
атр санъати баҳамжиҳат, бир-бирининг йўлига 
ғов бўлмасдан, бир-бирининг ризқига чанг сол-
масдан ҳам яшаши мумкин экан-да?

(Шундай деб ёздим-у, аста ёқамга туфлаб 
қўйдим. Тағин бу ёзганларимни битта-яримта 
манфаатпараст амалдор ўқиб қолса-да, “Кўтар 
театрингни, бу ерда супермаркет қурамиз!” 
деб қолса-я? Йўқ, хайриятки, бундай кимсалар, 
бизнинг бахтимизга, газета ўқимайди, театр 
кўрмайди — ўзини бу каби “кераксиз даҳма-
за”лардан баланд деб ҳисоблайди).

Гап аввалида айтганимиздек, қиш чилласи-
нинг илк оқшомида нафақат томошабин қалби-
га, балки маънавий ҳаётимизга баҳор нафаси-
ни олиб кирган театр жамоасига, режиссёрлик 
санъатимизнинг “сўнгги могикани” — Олимжон 
Салимовга, унинг ижодий ташаббусини қўл-
лаб-қувватлаган Маданият вазирлигига ташаккур 
билдиришга бурчлимиз. 

Чиндан ҳам, бу ажойиб саҳна асари  “Анингдек 
қиш ичра мунингдек баҳор” бўлди.

“Ромео ва Жульетта” спектакли куни кеча 
Қашқадарёда иш бошлаган “Uzbekistan GTL” 
корхонаси каби, ўн етти яшар жаҳон чемпио-
нимиз Нодирбек Абдусатторовнинг оламшумул 
ғалабаси сингари халқимиз учун муносиб Янги 
йил туҳфаси, Учинчи Ренессанс йўлидаги янги 
бир қадам бўлди, десак, иншооллоҳ, янглиш-
масмиз.

Сўзимиз ниҳоясида тағин Мир Алишер Наво-
ийга дуою фотиҳа умиди билан боқамиз. Ул зоти 
шариф муддаомизни англагандек, хуш табассум 
билан дейдилар:

Қўп 3  энди, ишингнинг хаёлида бўл,
Хаёл аҳли зеби жамолида бўл.
Ки, сендин бу шуғлунгда 4  ҳушёрлиқ
Дуо бирла биздин мададкорлиқ.
Биз ҳам ҳазрат бобомизга эргашиб, чин дил-

дан “омин!” деймиз.

1 Ғариброқ — ғаройиброқ.
2 Таворих — тарих. 
3 Қўп — тур.
4 Шуғлунгда — машғулотингда. 

Хайриддин сулТоН

Қиш чилласининг илк оқшоми, 
бир неча дўстлар билан 
“Ромео ва Жульетта” 
спектаклининг дастлабки 
намойишига мукаллиф эдик.
Томоша Эски Жўвада, ўша 
машҳур Ҳамза театрининг эски 
биносида, ҳозирги Ўзбекистон 
давлат драма театрининг 
саҳнасида ўйналадиган эди.



ДИл ИЗҳоРлаРИ

Машраб ТЎРАЕВ,
Нуробод туманидаги “Олға” МЧЖ бош чўпони, 
Ўзбекистон Республикасида хизмат кўрсатган чорвадор:
— Якунланган йил кўпчилик қатори менинг ҳаётимда ҳам катта из қолдирди. 

Чорвачилик азалдан ота-боболаримиздан мерос касб. Гарчанд иқлим оғир келса-да, 
кайфиятимизни туширганимиз йўқ. Халқимиз деҳқончилик бир йилда, чорвачилик 
қирқ йилда, деб бежиз айтмаган. 20 йилдан ортиқ вақт мобайнида Нуробод чўллари-
да қўй боқиб кам бўлганим йўқ. Ўтган йили Ўзбекистонда хизмат кўрсатган чорвадор 
унвони билан тақдирландим. 

Отамиз, кекса мураббий Норхўроз ҳожи Тўраев бизни ҳар бир ишни сабру қаноат 
билан бажаришга ундаб, тарбия қилган. Агар Ватанга хизмат қилиш, унинг равнақига 
ҳисса қўшиш кўнглингизда бўлса, оддий юмушингиз, ҳалол меҳнатингиз билан ҳам 
ҳисса қўшаверасиз. 

Кириб келаётган Янги йил ҳар бир ўзбекистонликнинг хонадонига бахт, омад ва 
барака олиб келсин. Янги йилингиз муборак бўлсин, азиз юртдошларим!

Муножат ЙЎЛЧИЕВА,
Ўзбекистон Қаҳрамони:

— Байрам кунларида набирала-
римнинг қўлидан етаклаб, уларни пой-
тахтимизнинг энг чиройли дам олиш 
масканларида сайр қилдиришни жуда 
яхши кўраман. Бу йил икки қиз набирам 
сафига 2 ўғил набирам — Миронбек ва 
Муҳаммадюсуф қўшилди. Мана, бугун 
ҳам “Янги Ўзбекистон” боғида улар би-
лан бирга айланиб юрибмиз. Юртдош-
ларимизнинг шодон чеҳраси, орзу-мақ-
садлардан чақнаган кўзларига боқиб 
кўнглим ёришиб кетяпти. 

Ушбу йилда ҳаётимдаги энг муҳим 
воқеа рўй берди — Президентимиз фар-
монига мувофиқ, Ўзбекистон Қаҳрамони 
унвони билан тақдирландим. Бу эътиро-
фдан бошим кўкка етди. Шу билан бирга, 
зиммамдаги жуда катта масъулият юкини 
ҳис қилдим. Аллоҳга шукр қиламанки, Ўз-
бекистондек жаннатмонанд юртда эл ар-
доғида бўлдим, санъатим туфайли қайга 
борсам иззат-икром билан кутиб олишди. 
Мен дунёдаги энг бахтли инсонман.

Шогирдларим — “Ниҳол” мукофоти 
совриндори Адолат Исмоилова, мақом 
ансамбли хонандалари Тўрабек Мухто-
ров, Дурдона Шодмонова, айни пайтда 
Юнус Ражабий номидаги Ўзбек миллий 
мусиқа санъати институтида сабоқ ола-
ётган ёшлардан Лазиз Мухторов, Рус-
там Мирминов катта саҳналарга чиқиб, 
мумтоз санъатимиз намуналарини ижро 
этишганида кўнглим нурга тўлади. Ахир 
улар бизнинг давомчиларимиз, ноёб ме-
росимизни ўрганадиган, ривожлантира-
диган қоракўзларимиздир!

Декабрь ойида Алишер Навоий та-
валлудининг 580 йиллиги муносаба-
ти билан Санкт-Петербургдаги катта 
халқаро анжуманда иштирок этганимиз 
ҳам бир умр ёдимда қоладиган бўлди. 

Дилфуза ЁҚУБОВА, 
Миробод туманидаги
294-умумтаълим мактаби 
инглиз тили ўқитувчиси: 

— Якунланган йил оиламиз учун 
ғоят қувончли, баракали, хосиятли 
йил бўлди. Уларнинг энг асосийлари 
сифатида учта муҳим воқеани айтиш-
ни истардим.

Аввало, бу йилдан умид қилганимиз 
— катта фарзандимиз Жасурбек Исрои-
ловнинг талаба бўлиши оиламиз учун энг 
қувончли воқеа бўлди. У Тошкент давлат 
иқтисодиёт университетига давлат гранти 
асосида ўқишга қабул қилинди. Унинг бу 
муваффақиятига инглиз тили курсларига 
қатнагани, 7 балл билан IELTS сертифи-
катини олгани катта ёрдам берди. Ёшларга мана шундай 
имкониятлар яратиб берилаётгани маҳсули бу аслида! 
Насиб қилса, 2022 йилда кичик ўғлим Баҳодир ҳам мак-
табни тамомлаб, олийгоҳга ҳужжат топширади. У ҳам 6,5 
балл билан IELTS сертификатини олган. 

Саиджон МИРЗАЕВ, 
Фарғона вилояти қўғирчоқ театри
директори: 

— 2021 йилда А.Ҳомиджонов саҳна-
лаштирган “Шумтака”, С.Седухин саҳна-
лаштирган “Зумрад ва Қиммат”, “Туғил-
ган кунинг билан, пингвин”, “Қорбобо 

Жўрақўзи МАДУМАРОВ,  
Ўзбекистон Республикаси 
Миллий гвардияси Тошкент шаҳар 
Қўриқлаш бошқармаси инспектори,
лейтенант:

— Инсонда истаклар, орзу-умидлар 
кўп. Бир орзунинг ортидан бошқаси, 
бир умид ортидан янгиси бўй кўрсатиб 
келаверади. Ҳар Янги йил остонасида, 
истаймизми-йўқми, ўтган йилга назар 
ташлаймиз. Нималарга эришдигу нима-
ларни қўлдан бой бердик? Бу саволнинг 
жавоби эса, Янги йилда ўз олдимизга 
янги мақсадлар қўйишимизда муҳим 
асос бўлади.

Шу маънода, 2021 йил мен, шу билан 
бирга, оилам учун жуда муҳим воқеалар-
га бой бўлди. Эр кишининг асосий мақса-
ди Ватан равнақига, элу юрт тинчлигига 
ҳисса қўшиш, халқига виждонан хизмат 
қилиш. Бир неча йиллардан буён ана шу 
мақсад йўлида ҳаракат қиляпман. Энг 
аввало, ўтган йили Миллий гвардиянинг 
Тошкент шаҳар Қўриқлаш бошқармасига 
ишга ўтдим, офицер унвонига муносиб 
кўрилдим. Бу зиммамдаги масъулиятни 
ошириш билан бирга, ўз ишимга бўлган 
қизиқишимни ҳам рағбатлантирди.

Яна бир орзуим бор эди, унинг 
амалга ошиши оиламга ҳаловат ва хо-
тиржамлик олиб келди. Бой берилган 
йилларнинг чандиғи лаҳзалар ичида 
битди, кўрилган қийинчиликлар ўрнини 
фароғатли дамлар эгаллади. 2021 йил 
бизга Ватанда “кичик ватанли” — уйли 
бўлиш бахтини берди.

Оилам билан ўн йилдан ортиқ 
ижарада яшадик. Бошида сезилма-

Нилуфар АҲМЕДОВА,
Наманган вилояти санитария-эпидемиология осойишталиги ва 
жамоат саломатлиги бошқармаси лаборатория мудираси:

— Йиллар югурик. 2000 йилда лабораторияда иш бошлаган эдим. 2021 йилда  
камтарона меҳнатим Президентимиз томонидан юксак баҳоланди — “Содиқ хизматла-
ри учун” медали билан тақдирландим. Тўғри, қийин ва оғир чоғда жонимизни гаровга 
қўйиб, халқимиз ҳаётига чанг солаётган тождор вирусга қарши курашдан чўчимадик. 

Шу ўринда Мирзоҳид Пўлатов, Дилшодбек Эргашев каби врачлар, Гулчеҳра Ма-
даминова, Гулзода Абдукаримова, Назира Камолова, Улуғбек Тошбоев каби ҳам-
шира ва фельдшерларнинг кечаю кундуз фидойиларча ишлаганларини алоҳида 
эътироф этишим керак. 

Жорий йилда тиббиёт ходимлари куни муносабати билан ўтказилган “Йилнинг 
энг яхши шифокори” кўрик-танловида лаборатор диагностика йўналиши бўйича 
вилоят соғлиқни сақлаш бошқармаси дипломи билан тақдирландим. Хуллас, якун-
ланган йил ҳаётимда унутилмас из қолдирди,  десам асло хато бўлмайди.

Замира ХОЖАМЕТОВА,
“Qo‘ng‘irot agro solodko sistem”
МЧЖ раҳбари:  

— Саккиз йиллик тадбиркорлик фао-
лиятим давомида 10 та чет давлат би-
лан шартнома тузиб, Қорақалпоғистон-
да етиштириладиган қизилмия илдизини 
экспорт қиляпмиз. Ушбу вақт мобайнида 
200 юртдошимизни доимий иш билан 
таъминладик. Қувонарлиси, уларнинг  
85 фоизи ёшлар. 

Ўзбекистон тадбиркор хотин-қизлари 
ўртасида ўтказилган “Анор — 2021” тан-
ловида 60 дан ортиқ хотин-қиз иштирок 
этди. Ушбу танловнинг ишлаб чиқариш 
йўналишида ғолибликни қўлга кирити-
шим мен учун муҳим воқеа бўлди. Тан-
лов менга катта мотивация берди. 

Ҳар йили қизилмия илдизидан тайёр-
ланган қаламчаларни чет давлатларга 
экспорт қиламиз. Хусусан, 2021 йилда хо-
рижга 500 минг евролик маҳсулот сотдик. 
Чет давлатлардаги ҳамкорлар учун қизил-
мия илдизи бўйича платформа яратдик.

Бугунги кунда давлатимиз томонидан 
хотин-қизлар тадбиркорлигини ривожлан-
тиришга алоҳида эътибор қаратилмоқда. 
Биз берилган имкониятлардан самарали 
фойдаланишга ҳаракат қиляпмиз. 

Албатта, фаолиятимизни бу билан 
тўхтатиб қўймасдан, келажакда қизил-

Зиёдулла БЎТАХОНОВ,
Турин политехника университети 
талабаси:

— Болалигида самолётга қараб учишни орзу 
қилмаган, космонавтларга ҳавас қилмаган бола 
бўлмаса керак. Мен ҳам осмонга қараб, ўша ерга 
чиқишни орзу қилардим. Аммо бир кун келиб, 
буни уддалашни тасаввур қилмаган эдим.

Космос қандай эканини ўз кўзим билан ку-
затиш учун стратостат учиришга қарор қилдим. 
Лекин у пайтда бу соҳада ҳеч қандай билим ва 
тажрибага эга бўлмаган, тайинли устози йўқ од-
дий қишлоқ боласининг орзусини ота-онам қўл-
лаб-қувватлади.

2021 йил 12 январь куни ўзим ясаган стра-
тостат қурилмасини стратосфера қатламигача 
учирганим ва 42 минг метр баландликдан Ернинг 
гўзал тасвирларини қўлга киритганим кўпчилик 
учун янгилик бўлди. Лойиҳани такомиллашти-
риб, ўтган йилнинг 21 август куни стратостати-
мизни 46 минг метр баландликка чиқардик.

Фарғонада “Ўзбекистон ёшлар форуми — 
2021” доирасида ташкил этилган тадбирда эса, 
50 километр баландликка кўтарила оладиган 
стратостат қурилмасини учирдик. Бу каби қурил-
малар бизга космосни ўрганиш учун жуда кўп им-
кониятлар эшигини очади, об-ҳаво ҳақидаги аниқ 
ва ишончли маълумотлар ҳамда сунъий йўлдош 
орқали амалга ошириладиган ишлар бўйича ах-
боротларни тақдим этади. 

Бир сўз билан айтганда, ўтган йил мен учун 
жуда омадли бўлди: Ўзбекистонда илк марота-
ба космосга кичик сунъий йўлдош учирган йигит 
бўлиб танилдим. Ёш ихтирочи сифатида из-
ланишлар олиб боришим учун Президентимиз 
топшириғи билан давлат гранти асосида Турин 
политехника университети талабалигига қабул 
қилиндим. Айни кезда Инновацион ривожланиш 
вазирлиги ходими сифатида изланишлар олиб 
боряпман. Мақсадим, МДҲ ҳудудида биринчи 
бўлиб хусусий космик агентлик очиб, соҳани ри-
вожлантиришга ҳисса қўшишдир.

ватан та¿дири барчамизнинг 
саъй-³аракатларимиз билан туташдир

Мутафаккир бобомизнинг ноёб меро-
си хорижда ҳам ниҳоятда қадрланиши, 
эъзозланишига яна бир бор гувоҳ бўл-
дим. Ушбу анжуманда куйлаган чоғимда  
Президентимиз Шавкат Мирзиёевнинг 
I халқаро мақом фестивалида таъкид-
лаган мана бу сўзлари ёдимга туша-
верди: “Халқимиз бадиий тафаккури-
нинг маҳсули бўлган “Шашмақом”, яъни 
олти мақомни, таъбир жоиз бўлса, олти 
азим дарёга қиёслаш мумкин. Бу дарё-
лар асрлар давомида жаҳон маданият 
уммонига қуйилиб, уни ҳар томонлама 
тўлдириб, бойитиб келмоқда. Шунинг 
учун ҳам бу муаззам мусиқий дурдона 
ЮНЕСКО томонидан жаҳон маданий ме-
роси рўйхатига киритилгани чуқур маъно 
ва аҳамиятга эга, деб ўйлайман”.

Тожикистонга сафаримиз чоғида эса, 
ўзбек ва тожик халқлари мусиқа меро-
сида марказий ўрин тутган мақомлари-
миз оҳангини янада теран ҳис қилдим. 
Бу оҳангларда икки халқнинг дардлари, 
армонлари, қувончи ва шодликлари уй-
ғунлашиб кетган. Ахир уларни азалдан 
ўзбек ва тожик халқининг етук созанда 
ва хонандалари ижро этиб келган. Ашу-
ла йўлларида Рудакий, Жомий, Лутфий, 
Навоий, Бобур, Фузулий, Ҳофиз, Амирий, 
Нодира, Зебунисо, Огаҳий каби мумтоз 
Шарқ шоирларининг ишқий- лирик, фал-
сафий, насиҳатомуз, диний мазмундаги 
шеърларидан фойдаланилган. Ушбу та-
баррук замин гувоҳ — бу икки халқ Мар-
казий Осиёнинг жаннатмонанд ҳудуди-
да елкама-елка яшаб, бир дарёдан сув 
ичиб, шу ўлкани обод қилиб, маданият 
ва санъатини ривожлантириб, дунё та-
маддунига улкан ҳисса қўшиб келмоқда. 
Бу халқларнинг турмуш тарзи, урф- 
одатлари, маданияти бир-бирига ҳами-
ша муштарак. 

Шунингдек, жорий йилда пойтахти-
миздаги Анжуманлар саройида “Инсон 
қадри азиздир” деб номланган кон-
церт дастуримни ўтказдим. Олқишлар, 
гулдасталар ичра меҳрга, муҳаббатга 
ташна, эзгу ишлар завқида яшаётган 
юртдошларимизни кузатдим. Юксак мақ-
садлари ва муҳаббатга ошно юраклари 
шундоққина кўзларидан кўриниб туриб-
ди. Улар учун қанчалар кўп куйласам, 
ўзимни шунчалар бахтли ҳисоблайман. 
Ахир она халқим учун куйлашга ҳамиша 
бурчлиман! 

Янги йилда Аллоҳ азиз юртимиз шаъ-
ни ва обрўсини янада юксакларга кўтар-
син. Президентимиз бошчилигидаги 
ислоҳотларнинг фаол иштирокчисига ай-
ланайлик. Зеро, Ўзбекистон тақдири бар-
чамизнинг саъй-ҳаракатларимиз, умид-
ларимиз, орзуларимиз билан туташдир. 
Янги — 2022 йилингиз муборак бўлсин, 
қадрли юртдошлар!

Санасак, рози бºладиган во¿еалар кºп...

Болажонлар кºзидаги севинч, юзидаги бе¢убор 
табассум бизларга катта куч ба¢ишлайди

ган қийинчиликлар фарзандларимиз 
туғилгач, кўзга ташлана бошлади. 
Ижарада яшашнинг ўзига яраша қи-
йинчиликлари, азоб-уқубатлари 
бўлар экан. Бу борада оила боши си-
фатида эркак киши зиммасида катта 
юк туради. Оиламдагилардан ким-
нингдир кайфияти бузилса ёки тоби 
қочса ҳам кўнглимнинг туб-тубида 
ўзимни айблайман. Ўз уйингиз бўлса, 
истаган пайти рўзғорингиз учун ке-
ракли маиший техника сотиб оласиз. 
Уйни ўз дидингизга қараб таъмирлай-
сиз. Ижара уйда яшасангиз, бундай 
мақсадларни орзулайсиз, холос. Уй 
эгаси сизнинг бу уйга нимадир олиб 
киришингизни истамайди. Яна бир то-
мони — “кўч-кўч”ларда янги техника 
урилади-сурилади, сири кўчади, хул-
лас, шикаст ейди. Шундай пайтларда 
ўз уйим бўлса, рўзғорни тўкис қилиб 
қўйсам эди, деб орзу қилганман. 
Фарзандлар улғая бошлагач, уларга 
ҳам шароит яратиб берай дейсиз. 
Ота- она, қариндош-уруғ, ошна-оғай-
нингизни бемалол меҳмонга чақирай 
десангиз, улар ҳам кўнглингизга қа-
райди, бегона уйда ҳаловатини буз-
майлик, дейди. Яна бир муаммо шун-
даки, ижара уйдан орттириб, бир уйга 
етгулик пул тўплаш осон эмас. Сўнгги 
йилларда Президентимиз ташаббуси 
билан амалга оширилган халқчил ис-
лоҳотлар сабаб уй олишда енгиллик-
лар яратилди. Ҳозир ўртача маош-
га ишлайдиган оила ҳам бир оз пул 
жамғариб, бўлиб тўлаш ёки ипотека 
кредити асосида уй олиши мумкин 
бўлиб қолди. Шукрки, биз ҳам уйсиз-
лик муаммосидан қутулдик ҳисоби.

Шу ўринда ўтган йили оиламизга энг 
кўп қувонч олиб келган, ота сифатида 
мени қувонтирган воқеани айтмасам 
бўлмайди. Катта фарзандим Нурия йил 
давомида спортнинг бадиий гимнастика 
тури бўйича туман ва шаҳар мусобақа-
ларида иштирок этиб, тўртта медални 
қўлга киритди. Уларнинг учтаси кумуш, 
биттаси олтин. Ҳар гал машғулотларга 
бориб келгач, кайфиятидаги кўтаринки-
лик, яратилган шароит ва имкониятлар-
дан мамнунликни кўриб, хурсанд бўла-
ман.

Булар — ўтган йилдаги асосий эриш-
ганларимиз, 2021 йил оиламизга туҳ-
фа этган катта ютуқлар. Санасак, рози 
бўладиган воқеалар кўп. Ишонаманки, 
Янги йил ҳаётимизга бундан-да жозиба-
ли кунларни тақдим этади.

совғалари” номли янги саҳна асарла-
римиз болажонлар эътиборига ҳавола 
этилди. “Шумтака” асари жажжиларни 
озодаликка, орасталикка ундаши би-
лан ажралиб турса, бошқаларида одоб-
ахлоқ, билимга интилиш, катталарга ҳур-
мат сингари ғоялар илгари сурилган. 

Репертуаримизда жажжи театр ихлос-
мандлари севиб томоша қиладиган спек-
такллар талайгина. Жумладан,  “Мусиқали 
чойхона”, “Карвонсарой”, “Олтин жўжа” 
каби саҳна асарларимиз болажонлар 
қалбидан чуқур жой олиб келмоқда. Шу-
нингдек, жамоамиз билан туманларга ҳам 
чиқяпмиз. Хусусан, Бағдод, Олтиариқ ту-
манлари ва Қувасой шаҳридаги мактаб ва 
боғчаларда спектакллар қўйдик. 

2021 йил 5-8 сентябрь кунлари ўтка-
зилган Ўзбекистон қўғирчоқ театрлари-
нинг XII анъанавий кўрик-фестивалида 
С.Седухин саҳналаштирган “Тойчоқ” 
спектакли билан иштирок этиб, биринчи 
ўринни қўлга киритдик.

Театримизга ташриф буюрган ҳар 
бир болажон кўзидаги севинч, қизиқиш, 
юзидаги беғубор табассум бизга катта 
куч бағишлайди, янги асарлар устида 
ишлашга ундайди. 

Мен учун омадли йиллардан бири бºлди

Оиламиз тарихида ºзига хос ёр¿ин излар ¿олмо¿да

2021 йил ³аётимда унутилмас из ¿олдирди

²ар бир кунда ³икмат бор

Ма¿садим — космик 
агентлик очиш

мия маҳсулотлари жойланадиган қути-
лар, экопакетлар ишлаб чиқарувчи цех 
очиш ва янги иш жойлари яратишни ре-
жалаштиряпмиз.

Шунингдек, наслли қорамол кўпайти-
риш билан шуғулланамиз. Қўшни Қирғи-
зистондаги чорвадор фермерлар билан 
тажриба алмашиш бўйича семинарлар 
ташкил этилмоқда. 

Яқинда Покистоннинг Лаҳор вилояти-
даги менежмент университетида ўн кун 
давомида қизилмия илдизи тўғрисида 
маҳорат дарси ўтиш таклифи келди. Мен 
учун ўтган йил ҳаётимдаги омадли йил-
ларнинг бири бўлди, деб ҳисоблайман.  

Энг муҳим воқеликлардан яна бири 
— Президентимизнинг уй-жойга муҳтож 
фуқароларга кўрсатаётган алоҳида 
 эътибори туфайли янги хонадонимиз 
учун давлат субсидия бергани. Турмуш 
ўртоғим билан фарзандларимиз улғай-
иб қолгани, бир хонали уйда бу ёғига 
қийналиб қолишимизни ўйлаб, бошимиз 
қотиб турганди. Яратганга беадад шукр-
ки, Янги йилда янги уйли ҳам бўламиз. 

Қолаверса, ёш авлодни тарбия-
лаш, уларга чет тилини ўргатишдаги 
хизматларим инобатга олиниб, олий 
тоифали ўқитувчи мақомига сазовор 
бўлдим. 11 йилдан буён пойтахтимиз-
даги 294-мактабда ишлайман. Бу ютуқ 
билан мактаб раҳбарияти, жамоамиз, 
севимли ўқувчиларим олдида қадрим 

янада юксалди. Насиб қилса, 2022 йилда инглиз тили 
ўқитувчиларига берилаётган сертификатларни қўлга ки-
ритишга ҳаракат қиламан. 

Хуллас,  2021 йил оиламиз тарихида ўзига хос ва ёрқин 
из қолдирган йиллар қаторида алоҳида муҳрланиб қолади. 

Жамият 2022 йил 1 январь, 1-сон 5

Бошланиши 1-бетда

“Янги Ўзбекистон” ва “Правда Востока” 
газеталари таҳририяти” ДУК

Қарорга кўра, юртдошларимизнинг хорижда 
ўҚиши, ишлаши ва бошҚа ижтимоий 
масалалар “Эл-юрт умиди” жамғармаси, 
жисмоний ва юридик шахсларнинг хайрия 
Эҳсонлари ва Қонунчиликда таҚиҚланмаган 
бошҚа манбалардан молиялаштириладиган 
бўлди. ватандошларга соддалаштирилган 
тартибда ўзбекистон фуҚаролиги берилиши 
белгиланди.

Қаерда, Қай лавозимда, таҚдир ҳукмига 
биноан Қайси бир мамлакатда яшаётган, 
фаолият юритаётган, яхши ниятлар билан 
тирикчилик ўтказаётган ватандошларим, 
ишларингиз бароридан келсин. нимаики 
яхши ниятлар Қилган бўлсангиз, ижобат 
бўлсин!

— Мамлакатимизда Республика  
байналмилал маданият маркази, 
 Вазирлар Маҳкамаси ҳузурида Мил-
латлараро муносабатлар ва хорижий 
мамлакатлар билан дўстлик алоқала-
ри қўмитаси фаолият юритади. Лекин 
“Ватандошлар” жамоат фондининг 
олдига қўйилган мақсад ва вазифа-
лар мазкур ташкилотларникидан ҳам 
фарқли, ҳам уйғун. Уни ташкил этиш-
га нималар туртки бўлди?

—  Келинг, гапни жуда узоқ-узоқлар-
дан эмас, юртимиз ҳаётида кечаёт-
ган 4-5 йил нари-берисидаги хайрли 
қадамларга бир назар ташлаш билан 
бош ласам. Ватандошлар билан ҳам-
корликнинг узоқ муддатли ва мустаҳкам 
тизимини яратиш ҳамда 2017-2021 йил-
ларда Ўзбекистон Республикасини ри-
вожлантиришнинг бешта устувор йўна-
лиши бўйича Ҳаракатлар стратегиясида 
белгиланган вазифаларни тўлақонли 
амалга ошириш мақсадида Президен-
тимиз 2018 йил 25 октябрда “Хорижда 
истиқомат қилаётган ватандошлар би-
лан ҳамкорлик соҳасида Ўзбекистон 
Республикаси давлат сиё сатини янада 
такомиллаштириш чора-тадбирлари 
тўғрисида”ги қарорни имзолади.

Ушбу қарорга мувофиқ, Хорижда 
истиқомат қилаётган ватандошлар би-
лан ҳамкорлик соҳасида Ўзбекистон 
Рес публикаси давлат сиёсати концеп-
цияси, улар билан ҳамкорликни ривож-
лантириш бўйича биринчи навбатдаги 
чора-тадбирлар дастури тасдиқланди.

Шундай қилиб, хорижда яшаётган 
ватандошлар учун кириш визаларини, 
шу жумладан, кўп маротабалик ва узоқ 
муддатли визаларни соддалаштирил-
ган ҳолда расмийлаштириш, вақтин-
чалик яшаш ҳамда меҳнат фаолияти 
билан шуғулланиш учун рухсатнома бе-
риш йўлга қўйилди.

Хориждаги ватандошлар орасида 
юқори малакали мутахассислар давлат 
ва хўжалик бошқаруви, маҳаллий ижро 

ҳокимияти органлари ва Ўзбекистоннинг 
бошқа давлат ташкилотларига раҳбар-
лик лавозимларига, шунингдек, ташки-
лотлар раҳбарларининг маслаҳатчиси 
сифатида жалб қилиниши белгиланди. 
Давлат ватандошларнинг ижтимоий ва 
маиший масалаларини ҳал қилишга ёр-
дам беришни зиммасига олди. 

Қарорга кўра, юртдошларимизнинг 
хорижда ўқиши, ишлаши ва бошқа 
ижтимоий масалалар “Эл-юрт уми-
ди” жамғармаси, жисмоний ва юридик 
шахс ларнинг хайрия эҳсонлари ва қо-
нунчиликда тақиқланмаган бошқа ман-
балардан молиялаштириладиган бўл-
ди. Ватандошларга соддалаштирилган 
тартибда Ўзбекистон фуқаролиги бери-
лиши белгиланди.

Юртимиз ривожига муносиб ҳисса 
қўшган ватандошлар давлат мукофот-
лари ва фахрий унвонлар билан тақ-
дирланиши, қонунчилик асосида дав-
лат томонидан кўрсатиладиган бошқа 
қўллаб-қувватлаш ва рағбат чоралари 
кўрилиши мумкин.

Буларнинг барчаси “Ватандошлар” 
жамоат фонди тузилиши ва фаолияти 
бошланишига замин яратди, унга эҳти-
ёж, зарурат етилди. Фонд хорижда яша-
ётган ватандошларни тарихий  Ватани 
—  она юрт, ота маконимиз бўлган 
 Ўзбекистонимиз атрофида янада жипс-
лаштириш, уларнинг қалби ва онгида 
юрт билан фахрланиш туйғусини юк-
салтириш, миллий ўзликни сақлаб қо-
лиш, ватандошлар ва улар томонидан 
тузилган жамоат бирлашмаларини қўл-
лаб-қувватлаш, турли соҳаларда фао-
лият юритаётган ватандошларимизнинг 

салоҳиятини мамлакатимиз тараққиё-
тига самарали йўналтириш мақсадида 
ташкил этилди. 

Шунингдек, у хорижда истиқомат қи-
лаётган ватандошларнинг ҳуқуқ ва эр-
кинликларини ҳимоя қилишга кўмакла-
шиш, мураккаб ҳаётий вазиятга тушиб 
қолган ватандошларни белгиланган тар-
тибда моддий ва ижтимоий қўллаб-қув-
ватлаш, юртимизнинг бой илмий, ма-
даний ва маънавий меросини кенг 
тарғиб қилиш ва оммалаштириш, ва-
тандошларга маданий-маърифий тад-
бирларни ташкил этишда кўмаклашиш, 
ўзбек тили, маданияти ва анъаналари-
ни сақлаб қолиш ва ривожлантиришга 
қаратилган фаолиятни, ривожланган 
хорижий давлатларда яшаб келаётган 
олим ва ижодкор ватандошларимиз-
нинг юртимиз нуфузини оширишга қа-
ратилган илмий, ижодий изланишлари-
ни қўллаб-қувватлаш, ватандошларни  
Ўзбекистон ҳудудида тадбиркорлик, 
инвестициявий, илмий, маърифий ва 
маданий фаолият билан шуғулланишга 

фаол жалб қилиш ва Янги Ўзбекистони-
миз ривожига тааллуқли бошқа шу каби 
муҳим масалаларни қамраб олган. 

—  Хорижда ҳам юртдошларимиз 
турли ташкилот, жамғарма, ҳамжами-
ят шаклида тузилмаларга бирлашиб 
фаолият юритиб келадилар. Жамоат 
фонди улар билан ҳам ҳамкорлик қи-
ладими?

—  Ўтган қисқа муддат ичида ватан-
дошларнинг 30 та жамоат бирлашмаси 
билан меморандум имзолаш бўйича 
келишув ва музокаралар, 95 та жамоат 
бирлашмаси билан ҳамкорлик алоқала-
рини ўрнатиш бўйича ёзишмалар олиб 
борилди. 100 дан ортиқ ватандош би-
лан онлайн мулоқот ўтказилди, 350 дан 
ортиқ ватандош билан ижтимоий тар-
моқлар орқали алоқалар ўрнатилди. 

Биз уларни, улар бизни муштоқлик би-
лан тинглашди, келгуси режалар ҳақида 
фикр алмашилди, амалий ҳаракатларга 
замин яратилди. Юртимизнинг миллий 
байрам ва муҳим саналарини нишон-
лашда ватандошларнинг фаоллигини 
ошириш учун тадбирлар ва танловлар 
ташкил этиб бориш йўлга қўйилди.

Хусусан, 21 октябрь —  Ўзбек тили 
байрами кунига бағишланган “Тил — 
миллат кўзгуси”, 8 декабрь —  Ўзбекис-
тон Республикаси Конституцияси қабул 
қилинганлигининг 29 йиллиги муносаба-
ти билан “Адолат мезони сенда мужас-
сам” мавзуларида видеоконференция 
ўтказилди. Унда 70 га яқин хорижий мам-
лакатдаги ўзбек жамоат бирлашмалари 
вакиллари, илмий салоҳиятга эга ватан-
дошлар ва оилалари иштирок этди.

Хориждаги ватандошлар учун  
18 ноя брь —  Ўзбекистон Республикаси-
нинг Давлат байроғи қабул қилинган кун 
муносабати билан “Ғурур ва ифтихорим 
рамзи” мавзусида ижодий ишлар танло-
ви ўтказилди ҳамда ғолиблар фонднинг 
ижтимоий тармоқлардаги саҳифалари-
да овоз бериш йўли билан аниқланди.

Хорижий мамлакатларда яшаёт-
ган, турли соҳаларда муваффаққиятга 
эришган ватандошлар билан ҳамкор-
лик алоқаларини ўрнатиш мақсадида 
ижтимоий тармоқлардаги саҳифаларда 
мунтазам равишда жонли эфирда му-
лоқотлар ташкил этилмоқда. Умуман ол-
ганда, мамлакатимиздаги энг муҳим са-
налар учун хориждаги ватандошлар ва 
фонд ходимларининг видеороликлари  

тайёрланиши аллақачон анъанага ай-
ланиб улгурган. Қолаверса, “Ватандош-
лар” жамоат фондининг ижтимоий 
тармоқларда ўз саҳифалари очилди. 
Уларда юртимиз ва хориждаги ватан-
дошлар ҳаётига оид муҳим воқеликлар 
мунтазам ёритиб борилмоқда. Бундан 
ташқари, хорижда истиқомат қилаётган 
ватандош оилалар ҳақида ҳикоя қи-
лувчи “Кун оиласи”, илмий салоҳиятга 
эга олимлар ҳақида маълумот берувчи 
 “Ватандош олимлар” рукнлари бор.

Фаолиятини хорижий давлатларда 
бошлаб, айни пайтда мамлакатимиз-
да давом эттираётган ҳамда тарихий 
илдизини Ўзбекистон билан боғлаган 
хориждаги юртдошларимиз иштироки-
да “Ватандошлар” телекўрсатуви эфир 
юзини кўрмоқда. 

Ватандошларнинг давлатлар ва соҳа-
лар кесимида рўйхати шакллантирил-
моқда. Биз “Ватандошлар” жамоат фон-
ди мақсад-вазифаларидан келиб чиқиб, 
ҳар қандай расмий, норасмий ташки-
лотлар, юридик ва жисмоний шахслар 
билан ҳамкорлик ўрнатиш, ривожланти-
ришга тайёрмиз.

—  Фонд ташкил этилганига ҳали 
кўп вақт бўлмади. Лекин аниқки, у ўз 
олдига истиқболли, эзгу мақсадлар 
қўйган ва шу йўлда аниқ режалар би-
лан фаолият юритади, тўғрими?

—  Албатта, ҳар қандай тузилма ва 
ташкилот эзгу ниятлар билан ташкил 
этилар экан, ўз олдига хайрли мақсад-
лар қўяди. Шу маънода, “Ватандошлар” 
жамоат фондининг ҳам аниқ йўналиш-
лари белгилаб олинган. Фонд олдига 
қў йилган вазифа ва топшириқлар ижро-
сини таъминлаш ҳамда фонд бошқару-
вини малакали кадрлар билан тўлдириш 
мақсадида ходимлар танлов ва суҳбат 
асосида ишга олинди.

Юқорида фондни ташкил этишга турт-
ки бўлган омиллар қаторида унинг вази-
фаларини қисман айтиб ўтдик. Булардан 
ташқари, ватандошларни Ўзбекистонда 
тадбиркорлик, инвестициявий, илмий, 
маърифий ва маданий фаолиятга фаол 
жалб қилиш, Янги  Ўзбекистонга оид 
маълумотлар билан таъминлаш учун 
интерфаол электрон портални юритиш, 
улар хорижда дуч келаётган муаммо-
ларни таҳлил қилиш ва ечими юзасидан 
таклифлар ишлаб чиқиш, миграция ва 
таълим соҳаларида ҳамкорликни кен-
гайтириш каби долзарб вазифалар ҳам 
зиммамизда. Ватандошларимизнинг ре-
спублика олий таълим муассасаларида 
ўзбек тилида таълим олишларига кўмак-
лашиш, хориждаги олим ва ижодкор ва-
тандошларимизнинг юртимизда илмий, 
ижодий изланишларини қўллаб-қувват-
лаш, улар ўтказадиган тадбирларда та-
ниқли адиблар, фан, дин, спорт, мада-
ният ва санъат вакиллари иштирокини 
таъминлашга амалий ёрдам беришга 
тайёрмиз. 

— Ўқувчилар учун қизиқ-да, 
фонднинг васийлик кенгаши раиси 
 Шерали Жўраевнинг вазифалари ни-
малардан иборат?

—  Аввало, “Ватандошлар” жамоат  
фонди васийлик кенгаши раиси ла-
возимига лойиқ топилишим, албатта, 
мен учун жуда катта масъулият, эъти-
роф, эътибор. Халқимиз хизматидаги 
бир санъаткор сифатида айтмоқчи-
манки, репертуаримдаги аксарият қў-
шиқлар Ватан, она юрт ва миллати-
мизни улуғлаш туйғуларига йўғрилган. 
 “Ватан севмакдин ортиқ менга оламда 
шиор бўлмас”, “Ўзбегим”, “Ўзбекистон 
—   Ватаним маним!”, “Сен агар буғдой 
бошоқ бўлсанг, сомонингман,  Ватан. 
Ҳамма вақт бошинг омон бўлсин, тово-
нингман, Ватан!”, “Ватан деб оҳ чекмак-
ни ватансиздан сўраб кўр”. Шу каби ғоя-
лар ижодий фаолиятимдан мустаҳкам 

ўрин олган. Шу жиҳатдан “Ватандош-
лар” менинг эзгу ният ва эзгу амалла-
римга тўла ҳамоҳангдир. 

— Конституциямизнинг 29 йилли-
ги тантанасида қатнашганингиз, катта 
саҳнага қайтганингиздан барча мухлис-
ларингиз мамнун бўлди. Жамоат фон-
дидаги масъулиятли лавозим сизни 
ижоддан бир оз чеклаб қўймайдими? 

—  Беадад шукрлар бўлсинки, мен 
55 йиллар нари-берисида қўшиқ билан, 
санъат билан, санъатсевар, ўта мухлис 
ва шинаванда халқимиз билан бир тану 
бир жонман. Шунинг учун уларнинг кўзи-
даги қувонч, санъатга ташналик мени ҳеч 
қачон ижоддан тўхтамасликка ундайди. 
Яратган ато этган овозимнинг ҳали узоқ 
йиллар шу мухлисларимга хизмат қи-
лишини орзу қиламан. Зиммамга юкла-
тилган бу шарафли вазифа эса менга 

куч-ғайрат бағишлайди. Ижоддан бир 
он ҳам чекламайди, қайтага, ижодимиз 
ҳамкор ватандошларимиз билан янада 
гуллаб-яшнайди.

—  Чет мамлакатларда ўзбек мада-
нияти, санъати, илм-фанини тарғиб 
қилиб, ўзлигимизни дунёга танита-
ётган ватандошларимизнинг акса-
рияти ташкилот фаолияти йўлга қў-
йилганидан мамнунлигини айтмоқда. 
Хусусан, миллий мақомларимизни 
Америкада тарғиб қилаётган ватан-
дошимиз Изро  Малаков ҳам бу янги 
фаолиятингиздан жуда хурсандлиги-
ни айтди. Шу каби юртдошларимизга 
нималар деган бўлардингиз?..

—  Бу масъулиятли ва шарафли вази-
фага лойиқ топилганимдан хурсанд бўл-
ган барча дўстларим, ватандошларимга 
миннатдорлик билдириш баробарида 
айтмоқчиман: шу азиз Ватан барчамиз-
ники! Мусофирлик осон эмас, албатта. 
Ватаннинг қадрини мусофирдан сўранг, 
деб бежиз айтилмайди. Ватаннинг қадри-
ни юракнинг тубидан ҳис қилган ҳолда, 
машаққатлар, юрт соғинчига дош бериб, 
ўзбек номини танитаётган экансиз, биз 
сизлар билан қалбан биргамиз. Бизга 
билдираётган ишончингиз, “Ватандош” 
ҳақидаги эзгу ўйларингиз учун ташаккур. 

Қаерда, қай лавозимда, тақдир ҳук-
мига биноан қайси бир мамлакатда 

яшаётган, фаолият юритаётган, яхши 
ниятлар билан тирикчилик ўтказаётган 
ватандошларим, ишларингиз барори-
дан келсин. Нимаики яхши ниятлар қил-
ган бўлсангиз, ижобат бўлсин!

—  Ташкилотнинг истиқболи, кел-
гуси ижодий фаолиятингизда нима-
ларни кўряпсиз? Барча ватандошла-
римизга Янги йил тилакларингиз... 

—  “Ватандошлар” жамоат фондининг 
ният-мақсади бениҳоя улуғвор. Энг муҳи-
ми, биз уни амалда кўрсатишимиз керак. 
Қўшиғимда бундай сатр бор:  “Ватан де-
ган ҳар кас ватанпарвармас”. Шундай 
экан, Ватанга бўлган муҳаббатимиз, уни 
юксалтиришга қаратилган ҳар бир хат-
ти-ҳаракатимиз меҳр, муҳаббат, ғурур ва 
ифтихорга йўғрилган бўлиши керак.

Янги йилга келадиган бўлсак, ав-
вало, юртимиз тинч бўлсин! Илоҳим, 

мана шундай фаровонлигимиз, эркин-
лигимизга кўз тегмасин! Омонлик бор 
юртдагина байрамлар бўлади, шундай 
юртгагина байрамлар ярашади. Ўзин-
гиз ўйланг, ўқ овози эшитилиб турган 
мамлакатда одамларнинг кўнглига 
байрам, санъат сиғадими? Яратган-
га шукр ки, бизда ҳаммаси ўз ўрнида. 
Мана шу хотиржамлигимиз йўқолма-
син, халқимиз бир тану бир жон бўлиб, 
давлатимиз раҳбарининг эзгу ишлари-
га эш бўлсин! Ўзбек деган ном бутун 
дунёда тобора танилаверсин!

Ҳа, “Ватандошлар” жамоат фондининг 
ташкил этилиши хориждаги ватандош-
ларимиз учун чинакам қувончли воқеа 
бўлди. Зеро, улар бизнинг, биз уларнинг 
қондоши, жондоши, ватандошимиз. Улар 
билан аждодларимиз, урф-одатларимиз, 
турмуш тарзимиз, томиримиз бир. Шу-
нинг учун қаерда бўлмайлик, томирлари-
миз бирлашаверади, она замин тафтида 
унга тобора маҳкамроқ боғланаверади. 
“Ватандош лар” мана шу ришталарни 
абадий боғласин, ўз олдига қўйган барча 
эзгу мақсадлари халқимизнинг бирдам-
лиги, ойдин эртасига хизмат қилсин!

Нодир МаҳМуДоВ, 
Муножат МЎМИНоВа,

“Янги Ўзбекистон” 
мухбирлари

2021 йил 11 август. Бу сана Ўзбекистон Президентининг 
“Ватандошлар” жамоат фондини ташкил этиш тўғрисида”ги 
қарори имзолангани билан тарихга муҳрланди. Фонд хорижда 
истиқомат қилаётган юртдошларимизни ўз она ватани 
атрофида янада жипслаштириш, уларнинг қалби ва онгида юрт 
билан фахрланиш туйғусини юксалтириш, миллий ўзликни 
сақлаб қолиш, ватандошлар ва улар томонидан тузилган 
жамоат бирлашмаларини қўллаб-қувватлаш ҳамда қатор аниқ 
йўналишларни амалга оширишни мақсад қилган. Зеро, ер юзининг 
юздан зиёд мамлакатида 10 миллиондан ортиқ ватандошимиз 
истиқомат қилади.

Улар билан мамлакатимиз ўртасидаги алоқаларни янада 
мустаҳкамлаш, ягона Ватан атрофида жипслаштириш 
давлатимиз сиёсатининг энг муҳим йўналишларидан биридир. 
Мазкур ташкилот қандай фаолият юритяпти, ўз олдига қандай 
вазифалар қўйган каби саволларга жавоблар кўпчиликка, 
айниқса, хориждаги ватандошларимизга қизиқарли бўлиши 
аниқ. “Ватандошлар” жамоат фонди васийлик кенгаши раиси, 
Ўзбекистон ва Тожикистон халқ артисти, Алишер Навоий 
номидаги давлат мукофоти совриндори Шерали ЖЎРАЕВ 
билан суҳбатда айни жиҳатларга ойдинлик киритишга ҳаракат 
қилдик.

ВАТАН СЕВМАКДИН ОРТИ£ МЕНГА 
ОЛАМДА ШИОР Б¤ЛМАС


